
Аилацәажәара 

Владислав Арӡынба диижьҭеи 78 шықәса ҵит

Маи 14 – иналука аӡаша 
аҳ ә ы н ҭ қ а р  р а т ә , а п о л и 

тикатә усзуҩ, ҳаамҭазтәи Аԥсуа 
ҳәынҭқарра ашьа ҭаркҩы, Аԥсны 
Аҳәынҭқарра Раԥ хьатәи Ахада, 
аҵарауаҩмрагылараҭҵааҩ ду 
Влади слав Григорииԥа Арӡынба 
имшира ауп. Иԥсы ҭазҭгьы, иахьа 
ихыҵуан 78 шықәса.

Аԥсны анапхгара Ешыра иҟоу 
Аԥсны Раԥхьатәи Ахада Вла-
дислав Арӡынба Имемориал 
аҟны ашәҭқәа шьҭарҵеит. Уи 
игәалашәара ҳаҭыр ақәырҵарц 
уахь инеит Аԥсны Ахада Ас-
лан Бжьаниа, уи ихаҭыԥуаҩ 
Бадра Гәынба, Жәлар Реиза-
ра Аиҳабы Лаша Ашәба, Аԥсны 
иҟоу Урыстәыла ацҳаражәҳәаҩ 
Михаил Шургалин, Жәлар Ре-
изара адепутатцәа, Аиҳабыра 
иалоу, атәыла ауаажә ларратәи 
аполитикатәи усзуҩцәа. 

Владислав Гри гори-иԥа Арӡынба 
диит 1945 шықәса маи 14 азы 
Аҟәа ара ион Ешыра ақыҭан. Абра 
имҩа ԥысит уи ихәы ҷра, ишкол-
шы қәсқәа.

Владислав Григори-иԥа Арӡынба 
– асоветтә, аԥсуа аҳәынҭқарратә, 
аполитикатә усзуҩ, аҭоурыхтә 
ҭҵ а а р а  д ы р р а қ ә а  р д о к то р , 
СССР жәлар рдепутат, Аԥсны 
Аҳәынҭқарра Раԥхьа тәи Ахада 
– ҳаамҭаз тәи аԥсуа ҳәынҭ қарра 
ашьа ҭаркҩы. 

Владислав Арӡынба – Аԥсны 
иҿыцӡоу аҭоурых аҟны иналука-

аӡаша хаҭароуп. Гәыҩбара аҵам 
аибашь раан атәыла зықәшәаз 
аҭагылазаашьа уадаҩӡа аҟнытә 
Аԥсны алгара имч шақәхаз, 
иара иоуп изылшаз раԥхьатәи 
аибашьрашьҭахьтәи ашықәсқәа 
раан ихьыԥ шым аҳәынҭқарра ар-
гылара амҩа ашҟа Аԥсны акылга-
ра. 

Иуадаҩыз аамҭақәа раан, 
1990 ш. декабр азы, уи Аԥсны 
Иреиҳаӡоу Асовет Ахантәаҩыс 
далхын . Хықәкысгьы имаз 
ахатәҳәа ақәҵаразы аԥсуа жәлар 
рзинқәа  инеишь ҭа  р  гыланы 
рынагӡара акәын, ақырҭуа шови -
нистцәа ақәымчра ду шыҟар-
ҵозгьы.

Хашҭшьас ирымоузеи СССР 
Иреиҳаӡоу Асовет аилатәа-
рақәа раан уи аҿаца-ҿаца ҳәа, 
апрограмматә ҟазшьа змаз 
иқәгыларақәа. Уи иажәа қәа рыла 
Аԥсны мацара акәымкәа, Асовет 
Еидгыла азбжарак аҟны бзиа де-
ицырбеит.

Уи инапхгарала Аԥсны жәлар 
1992-1993 шықәсқәа рзы 
Аџьынџьтәылатә еибашьра аан 
аиааира ргеит. Убасҟантәи аамҭаз 
дыҟамзар ҟаларын даҽаӡәы, Вла-
дислав Григори-иԥа иааирԥшыз 
афырхаҵара аҟаҵара зыл-
шоз. Адәахьала уахьихәаԥшуаз 
дҭынчын, аҽынкылара илан, аха 
уи инарҵауланы хьаас иман аи-
башьра иамҽхакыз Ҳаԥсадгьыл 
аҿ ы  и м ҩ а ԥ ы с у а з  з е г ь ы , 
игәаҵахь инеигон аибашьраҿы 
зԥацәа, згәакьацәа зцәыӡуаз 
аҭаацәарақәа рхьаа, ргәырҩа. Абас 
ишыҟазгьы, уи дацәхьаҵуамызт 
ихықәкы хада – аӷа иаҵархара, 
ақырҭуа мпыҵахалаҩцәа рҟнытә 
Аԥсны ахақәиҭра. 

Хашҭшьас иамоузеи 1992 
шықәса сентиабр азы ақырҭуа-
аԥсуа еимакы аҭышәныр-
т ә а л а р а з ы  М о с к  в а  т ә и 
аиқәы ша ҳаҭра анапа  ҵаҩра! Вла-
дислав Гри гори-иԥа, иуҳәар ауе-
ит, инапқәа дырҵәи  уан, аха ари 
ауаҩ илшеит Аԥсны иазеиӷьны 
аусқәа реиҿкаара, усҟантәи 
Урыстәыла анапхгара даара 
ишиқәыӷәӷәозгьы. Иара ибзоу-
раны аиқәы  шаҳаҭра ианыхын 
аибашьра раԥхьатәи амшқәа 

раан Аԥсны ацхра аразы иааз 
хатәгәаԥ харала аибашьцәа 
рықәыӡбара иазкыз ахәҭа. 

Владислав иеиԥш иҟаз ауаҩ ду 
1993 шықәса марттәи ажәылара 
ибӷа азԥымҵәеит. Ишдыру еиԥш, 
ари ажәылараан ҳармчқәа 
ацәыӡ дуқәа роуит. Уаҩы игәы 
иаанагар ауан имҩаԥы суаз 
ахҭысқәа рычҳаразы, рхыга-
разы мчык изнымхеит ҳәа. Аха 
Владислав ажәлар идгылон, 
агәра ргон атәыла кыли гарц 
ахьиҭахыз ахықәкқәа риашара. 

1994 ш. ноиабр 26 азы 
В.Г.Арӡынба Аԥсны Аҳәынҭ қарра 
Ахадас далхын. 1999 шықәса ок-
тиабр азы, алхрақәа раан, ҩаԥхьа 
уи Аԥсны Ахадас деиҭалхын. 

Аполитика дшаҽызгьы, уи 
дҵара уаҩны дшыҟац дыҟан. 
Иааиԥмыр ҟьа ӡакәа ихы аус 
адиулон, зегьы интересс иман. 
Аԥсны иаауан-ицон еиуеиԥ-
шымыз аекспертцәа, жәлар-
бжьаратәи абжьацәажәаҩцәа, 
аҳәаанырцәтәи ажурналистцәа 
маҷҩымкәа. Владислав Арӡынба 
ихымҩаԥгашьа, ицәажәашьа урҭ 
агәахәара бзиа рзыннажьуан.

Владислав Григори-иԥа Арӡынба 
– апрофессор, Аԥсны аҭҵаара-
дыррақәа Ракадемиа алахәыла 
иашаҵәҟька, Аԥсны Афырхаҵа, 
«Ахьӡ-Аԥша» аорден актәи 
аҩаӡара, хыԥхьаӡара рацәала 
аҳәаанырцәтәи аҳамҭақәа занар-
шьахьаз. 

Жәлар рпоет 
дыргәаладыршәеит

Маи жәаҩа рзы Аҧсны жәлар рпоет, ауаажәларратәи 
аҳәынҭқарратәи усзуҩы Баграт Уасил-иҧа Шьынқәба 
диижьҭеи 106 шықәса ҵит.  

Абри арыцхә аҳаҭыр 
азы, есышықәса тра-
дициала ишаҧу еиҧш, 
Аҟәа жәлар рпоет 
анышә дахьамадоу – 
ихьӡ зху апарк аҟны 
игылоу ибаҟахьы инеит 
Аҧсны аиҳабыра, аҧсуа 
шәҟәыҩҩцәа, аинтел-
лигенциа,  акультуреи 
аҟазареи рхаҭарнакцәа, 
а с т у д е н т ц ә а , 
хыҧхьаӡара рацәала 
ашколхәыҷқәа.

Баграт Шьынқәба 
и б а ҟ а ҿ ы  а ш ә ҭ қ ә а 
рышь ҭаҵарахь инеит 
Аҧсны Ахада ихаҭыҧуаҩ Бадра 
Гәынба, Аҧсны Ахада Иусбарҭа 
анапхгаҩы Џьансыхә Нанба, 
Аҧсны Аҧыза-министр актәи 
ихаҭыҧуаҩ Беслан Џьопуа, 
афинансқәа рмнистр, Аҧыза-
министр ихаҭыҧуаҩ Владимир 
Делба, Аҧсны акультура аминистр 
Даур Ақаҩба, ашәҟәыҩҩцәа, 
аҵарауаа, ашколхәыҷқәа. 

Баграт Шьынқәба игәалашәара 
иазкыз амитинг ааир -
тит Аҧсны ашәҟәыҩҩцәа Ре-
идгыла ахантәаҩы Вахтанг 
Аҧҳазоу.  Уи дазааҭгылеит жәлар 

рпоет аҧсуа милаҭтә литера-
тура арҿиараҿы илагала ду, 
ипоезиатә рҿиамҭақәеи ипрозатә 
ҩымҭақәеи рыла иширбеиаз, 
ишеихеиҳаз, иҩымҭақәа рыла, 
Аҧсны  еиҧш, анҭыҵ ишӡыригаз 
ҳажәлар  рдоуҳа, изнысхьоу амҩа, 
даҽакы иаламҩашьо рдунеи.

Анаҩс Б.Шьынқәба иажәеин-
раалақәа ирыҧхьеит:  апо-
ет Анатоли Лагәлаа, Аҧснытәи 
аҳәынҭқарратә университет асту-
дентцәа Елана Чхеиӡе, Мадина 
Амҷба, Б. У. Шьынқәба ихьӡ зху 
Аҟәатәи актәи абжьаратәи ашкол 
аҵаҩцәа.

Амш кыдҵәон. Иааихыккеит. 
Ақалақь-Фырхаҵа Гәдоуҭа 

агәҭаҿы хәыҷи-дуи еизон. Р. Да-
саниа ихьӡ зху акуль туратә Хан 
афырха ҵаратә ашәақәа ҩныҩуан. 
Лаҵа рамза 14, 1945  шықә сазы 
Ешыра ақыҭан диит. Иҧсы ҭаны 
дыҟазҭгьы, 78 шықәса ихыҵуан. 
Убри инамаданы, Гәдоуҭа араи-
он иқәын хози, ауаажә ларратә,  
апатриоттә хеилак қәа злахәыз 
аиҧы лара мҩаҧган.

Арӡынба Владислав Григори-
иҧа зажәеи зуси еимадаз, 
ажәлар бзиа еицыр боз, аӡи-
амцеи ҳрылзгаз… Ҳаҧсадгьыл 
ашәарҭа ианҭа гыла, зыбжьы Кав-
каз ашьхақәа ирхыҩыз, ахааназ 
мраҵас хыхьынтә иаҳхаҧхо фыр-
хаҵоуп.

Гәдоуҭа имҩаҧысуаз алите-

ратура-музы катә ком позициа 
«Д а ҳ г ә а   л а    ш ә о и т »  а х ь ӡ ы н. 
Иара изкыз ажәеин   ра алақәа 
ирыҧхьеит: Рафида Аргәын-
ҧҳа, Ариана Барцыц ҧҳа, Садиа 
Аргәынҧҳа,  Гьаргь Цымцба, Дана 
Хәыбуа ҧҳа, Афиата Ажьиҧҳа, 
Софиа Кәакә с қьыр ҧҳа, Анелиа 
Агәымаа, Сандра Папба …

Иара убас Аҧсны еицырды-
руа ансамбль «Аҧсны – 67»  
ашәаҳәаҩцәа ҟазақәа: Артур Лак-
рба, Сати Какәбаа, Мана, Саида 
Цымцба, Анатоли Алҭеиба, Де-
нис Ҳагба акәашаратә ансамбль 
«Адац».

Аҭоурыхҭҵааҩы Руслан Гәажәба 
игәалаиршәеит Владислав 
Григори-иҧеи иареи ирыд ҳәалаз 
ахҭысқәа.

В л а д и с л а в  Гр и г о р и - и ҧ а  

Арӡынба иҕә ҕәареи, иҟәышреи, 
иҧсад гьыл ахь имаз абзиаба-
реи ҳаиқә нар хеит. Дхатәран, 
илаҧшҳәаа ҭбаан. Иҟалап, 
ҳҧеиҧш иара инапаҿы, усҟантәи 
аамҭазы иҟамлазҭгьы иахьа 
ҳахьыҟазаауаз. Иара иааигәа 
иҟаз, ивагылаз ауаа рҟынтә 
ианыс ҵахьоу аҧхьаҩцәа  ирды-
руазарц абраҟа иаазгоит.

Ҭырқәтәыла Аҧснынтә цҳаражә-
ҳәаҩыс иҟоу Ибрагим Аҩӡба 
бжьы шықәса Владислав Арӡынба 
иҟны еиҿкааз аҳәынҭқарратә 
ахьчаратә маҵзураҿы дыҟан.

– В л а д и с л а в , – и ҳ ә е и т 
И б р а г и м  А ҩ ӡ б а , – и с ҳ ә а р 
с ы л ш о и т  а ҧ с ш ь а р а  м ш ы 
и а р а  и з ы  и ш ы ҟ а м ы з. 

Аа м ҭ е и  а уа а и
Адунеи иақәлахо ҳәа аӡәгьы 

дыҟаӡам. Ауаҩы мышкы 
зны идунеи иԥсахуеит усгьы. 
Убас еиԥш иҟоуп ауаҩы тәыҩса 
иԥсабара. Ихадароу зыдунеи 
сыԥсахыз ижәлар ргәаҵаҿы иа-
анижьыз иԥхарреи иуаҩреи, иус 
лашақәеи иџьабааи роуп. Урҭ 
роуп дызлыҵыз ргәаҵаҿы иаанхо, 
наӡаӡа ирхамышҭуа. Аԥсуа жәлар 
ражәаԥҟа ссир ишаҳәо ала, «Аҽы 
ԥсыр - адәы азынхоит, ауаҩы 
дыԥсыр -  иажәеи иуси иҭынхоит». 
Изаамҭа нымкәа зыԥсҭазаара 
иалҵыз Нелли Кәыҷыр- иԥҳа 
Ашәԥҳа лгәала шәара есқьынгьы 
алахьеиқәҵареи  а гәхьааи 
сызцәыр нагоит. Уи харҭәа-
ашьа змам цәыӡ дууп лҩыз цәеи 
лҭынхацәеи рзы адагьы Аԥсны 
аметодикатә ҭҵаара  дырреи 
аҵарауси знапы алаку рыз-
гьы. Доуҳала акыр исза аигәаз, 
зҵареи зыхшыҩи хеибарҭәаауаз, 
уаҩышьалеи цәаҩалеи ибеиаз, 
акыр шықәса инеиԥынкыланы 
аус сыцызуаз сҩыза бзиа лзы 
ажәақәак рҳәара, сара уалны исы-
дуп ҳәа сыԥхьаӡоит. Зыԥсҭазара 
зегьы аҵареи, ааӡареи, аҭҵаареи 
иазызкыз, ахӡыргара ҟазшьас 
измамыз, зхатә џьабаала инхоз, 
Аԥсны еицырдыруаз аҵарауаҩ, 
апедагогикатә ҭҵаарадыррақәа 
ркандидат, адоцент Ашәԥҳа Нел-
ли Кәыҷыр-иԥҳа диижьҭеи апрель 
14, 2023 шықәсазы 85 шықәса 
ҵит. 

Нелли Кәыҷыр-иԥҳа лҩызцәеи 
лҭынхацәеи зегьы рҿы Аллач-
ка ҳәа зарҳәоз, арҵаҩы изанааҭ 
алхра лара лзы машәыршақә 
иҟамлеит. Нелли даныхәыҷӡаз 
инаркны ҿырԥштәыс дылзыҟалеит 
лаб иаҳәшьа Ҷоҷа Ашәԥҳа. Ҷоҷа 
Ашәԥҳа усҟантәи аамҭазы Аԥсны 
еицырдыруаз, Аԥсни Қырҭтәылеи 
зҽаԥсазтәыз рҵаҩын. Ас еиԥш 
ахьӡ ҳарак занар шьахьаз усҟан-
тәи аамҭазы аԥсуаа рҟынтәи акыр 
рхыԥхьа ӡара маҷын. 

Уи, ҳәарас иаҭахузеи, Нелли 
лзы иҿырԥштәы бзиан, лзанааҭ 
алхраҿгьы ицхыраагӡахеит. 
Нелли Кәыҷыр-иԥҳа Ӷәадатәи 
абжьаратә школ ибзиа-
ӡаны даналга, 1957 шықә сазы 
дҭалоит Аҟәа тәи арҵаҩратә 
ҵараиурҭа. Нелли гәыб лыла 
лассы-лассы илгәалалыршәон 
ари аҵараиурҭаҿы аус зуаз, 
арҵаҩы изанааҭ ала аԥсуа ҿар 
разыҟаҵараҿы, зылшамҭақәа 
ҳаракыз, зыхьӡ-зыԥша Аԥсны 
иахыҵәахьаз аҵарауаа нагақәа, 
аметодистцәа: П.С. Шьаҟрыл, Л.Б. 
Кациа-Ҭарба, П.Ҳ. Аӡынба, Т.Е. 
Конџьариа уҳәа убас егь. 

Нелли рҵаҩык, методистк 
иаҳасабала лышьақәгылараҿы 
урҭ ирылшаз шмаҷмыз азгәалҭон 
акырынтә. Нелли арҵаҩратә 
ҵараиурҭа ибзиаӡаны данал-
га ашьҭахь, лҵара иацылҵеит 
Аҟәатәи арҵаҩратә институт аҟны 
иаартыз афилологиатә факуль-
тет аҿы. 1962 шықәсазы иреиҳау 
аҵараиурҭа далгеит адиплом 
ҟаԥшьыла. Убри ашықәс инаркны 
ихацлыркит лырҵаҩратә усура. 
Уи аус луан аԥсуа бызшәеи алите-
ратуреи Ӷәадатәи Калдахәаратәи 
абжьаратә школқәа рҿы рҵаҩыс. 
1980- тәи ашықәсқәа рзы раԥхьаӡа 
акәны аԥсуа бызшәа арҵара ау-
рыс школқәа рҿы ианалагалаха, 
Аҟәатәи 14- тәи абжьаратә школ 
аҿы аԥсуа бызшәа длырҵон.  1971 
шықәсазы Нелли Кәыҷыр- иԥҳа 
арҵаҩраҿы иаалырԥшыз алҵшәа 

ҳаракқәа азгәаҭаны, даарыԥхьеит 
Аԥснытәи арҵаҩцәа рквалифика-
циа аизырҳара иазкыз аинститут 
ахь методистс, анаҩс алагарҭатә 
классқәа рзы аметодикатә каби-
нет еиҳабыс дҟаҵан. Быжьшықәса 
аус луит ари аинститут аҿы. Араҟа 
Нелли лԥышәеи лдырреи акыр 
еизҳаит, методистк иаҳасабала 
дшьақәгылеит. Аԥсуа школқәа 
рҿы ахатәы бызшәа азнагара 
иадҳәалоу аметодикатә цхыраара 
алагарҭатә классқәа рырҵаҩцәа 
иааиԥмырҟьаӡакәа ирылҭо дала-
геит, урҭ лԥышәа рымалдон, дрыц-
храауан. Убасҟан иҭыҵуа иалаге-
ит Нелли раԥхьатәи лыҭҵааратә 
статиақәа алагарҭатә классқәа 
рҿы аԥсуа бызшәа арҵара амето-
дика иазкны. 

1977 шықәсазы Аԥсны иа-
адыртит И. Гогебашвили ихьӡ 
зхыз Апедагогикатә институт 
Аԥснытәи аҟәша. Нелли лдыр-
рақәеи лԥышәеи азгәаҭаны иа-
арласны диагахеит ари аҟәшахьы 
алагарҭатә  к лассқәа  рзы 
аҭҵаара дырратә усзуҩыс. Нел-
ли Кәыҷыр-иԥҳа уамашәа ибзи-
аны еилалыгӡон Апедагогикатә 
институт аҿы лыҭҵаарадырратә 
усуреи Аԥснытәи аҳәынҭқарратә 
университет аҿы аԥсуа бызшәа 
адоцент иштат аҿы лусуреи. Нел-
ли ауниверситет ахь рҵаҩыс 

даарыԥхьаанӡагьыы данысхьан 
қәҿиарала ибеиаз лырҵаҩратә 
мҩа, илоухьан теориалагьы, прак-
тикалагьы зда ыҟамыз аԥышәа. 

1984 шықәсазы Қарҭ ақалақь, 
Апедаго гикатә институт аҿы 
аспирантура даналга ашьҭахь, 
қәҿиарала илыхьчеит аканди-
даттә диссертациа «Аԥсуа бызшәа 
аҩышьаԥҟара арҵара аметодика» 
атемала. 

1997 шықәсазы Апедагогикатә 
институт Аԥснытәи аҟәша 
ашьаҭала  ишьа   қәыр  гылан 
Апедагогикатә ҭҵара дыррақәа 
ринститут. Уи аинститут иахьа 
лыхьӡ ахуп еицыр дыруа аԥсуа 
ҵарауаҩ, аметодист Н.Ҳ. Аӡынба. 
Араҟа Нелли Ашәԥҳа аус луан 
лыԥсҭазаара аҵыхәтәантәи 
амшқәа рҟынӡа, алагар ҭатә 
классқәа рзы арҵага-мето дикатә 
цхыраг ӡақәа раԥҵаҩцәа напхга-
ра рзылуан. 

Иазгәаҭатәуп, Нелли лканди-
даттә диссертациа даара ахә 
ҳаракны ишыршьаз Қарҭтәи 
адиссертациатә хеилак иалахәыз 
аҵарауаа. Уи аӡбахә акыраамҭа 
ирхамышҭуа иалацәажәон Нел-
ли аҵара ахьылҵоз Қарҭтәи 
Апедагогикатә институт аҿы. 
Аоппонентс длыман еицырдыруа 
аԥсуа ҵарауаҩ, апофессор Б.Г. 
Ҭарба. 

Нелли Аԥснытәи аҳәынҭқарратә 
университет аҿы аԥсуа бызшәа 
дзырҵоз рҵаҩык иаҳасабала 
аусура дана лага раԥхьатәи 
амшқәа инадыркны (убасҟан 
абызшәа зларҵашаз цхыра агӡак 
ахьыҟамыз азы), лнапы алыр-
кит еиуеиԥшым ахырхарҭақәа 
(азанааҭқәа) рзы апрограммақәеи 
арҵага шәҟәқәеи аус рыдула-
ра. Хара имгакәа акьыԥхь рбеит 
(иҭыҵит) абиологиа- географиатә, 

афизика-математикатә, агронџь-
ныртә факультетқәа ирызкыз Нел-
ли Ашәԥҳа лырҵагатә цхырааг-
ӡақәеи, арҵага шәҟәқәеи. 

1991 шықәсазы раԥхьаӡа акәны 
Аԥснытәи аҳәынҭқарратә уни-
верситет ахь аҵаразы Ҭырқәтәы-
лантәи иаҳзааит ҳдиаспора 
рых шара 22-ҩык аҿар. 
Урҭ аунивер ситет еиуеиԥшым 
афакультетқәа ирҭалаанӡа 
иазыҟа  ҵа тәын шықәсык, аԥсуеи 
аурыси абыз шәақәа дырҵатәын, 
иахыжьтәын шықәсыктәи абыз-
шәатә зыҟаҵаратә курс. Иазгәа -
ҭатәуп, аамҭа кьаҿк иалаг ӡаны 
ирзымдыруаз ҩ- бызшәак реиц-
дырҵара аҭакԥхықәра зцыз аус 
анагӡара даара ишыуадаҩыз. 
Лырҵаҩратә ԥышәеи лзанааҭтә 
зыҟаҵареи хшыҩзышьҭра рзуны, 
ауниверситет анапхгара аԥсуа 
бызшәа рҵаҩыс зегь раԥхьаӡа 
зыхьӡ рҳәаз Нелли Кәыҷыр- иԥҳа 
лоуп. Илыдырҵоз аус хьанҭа иа-
маз аҵакы аҵыхәанынӡа еилкаа-
ны ишлымазгьы, мап лзацәымкит, 
дақәшаҳаҭхеит, избанзар ари 
аус лара лзы иԥшьоу акы акәны 
дахәаԥшуан. Усҟантәи аамҭазы 
аԥсуа бызшәа ззымдыруа 
ирҵаразы цхыра агӡак ахьыҟамыз 
аҟынтә, Н.Кәыҷыр-иԥҳа иаар-
ласны напы алыркит ҳдиаспора 
аԥсуа бызшәа зларҵашаз иҷыдоу 

апрограммеи арҵага шәҟәи 
рыҩра. Уи ашәҟәы акьыԥхь абеит 
1997 шықәсазы. 

Нелли авторцәа дыруаӡәкуп 
аԥсуа бызшәа аинтенсивтә курс 
ала арҵара иазку ашәҟәгьы. 

1994 шықәсазы Нелли Кәыҷыр-
иԥҳа Аԥснытәи аҳәынҭқарратә 
университет аԥсуа бызшәа акафе-
дра адоцент ҳәа ахьӡ лыхҵан. 

Аԥснытәи аҳәынҭқарратә уни-
верситет аҿы еиҿкаау арҵаҩцәа 
р ҵ а р а д ы р р а  а и з ы р ҳ а р а 
Ацентр аҿы иааиԥмы р ҟьаӡа-
кәан имҩаԥыргоз акурсқәеи, 
асеминарқәеи, атренингқәеи 
дрылахәын. Арҵаҩцәа акыр 
дырзааигәан, ирыгыз лдыру-
ан, урҭ ирыз налгоз аматериал 
есқьынагьы аамҭа аҭахрақәа 
ирықәшәо еиҿылкаауан. 

Нелли Кәыҷыр-иԥҳа акыр 
аамҭа аус здылулоз лдоктортә 
диссертациа «Аԥсуа бызшәеи 
алитературатә ԥхьареи аамҭак 
ала реицҵара» (интегрированное 
обучение) захьӡыз лыҭҵааратә 
усумҭа ахыркәшамҭахь ианнеи, 
илыӡбит адоктортә диссертациа 
ахьчара ахаҭыԥан монографианы 
иҭлыжьырц. Аха рыцҳарас иҟалаз, 
– уи дахьымӡеит… Маҷӡак акәын 
илыгыз. 

Н. Кәыҷыр- иԥҳа напхгара рзы-
луан афилологиатә факультет 
иаԥсыуам ашкол ахырхарҭала 
астудентцәа рдипломтәи ркурстәи 
усумҭақәа. 

Нелли Кәыҷыр-иԥҳа иаҳзаан-
лыжьит хыԥхьа ӡара рацәала 
а м е т о д и к а т ә  у с у м ҭ а қ ә а , 
амоногра фиақәа, арҵага шәҟәқәа, 
ацхыраагӡқәа, аста тиақәа. Ҳәарас 
иаҭа хузеи, урҭ хәы змаӡам ма-
луп аҵара уааи, амето дистцәеи, 
аспирантцәеи, ҳауни верситет 
апедаго гикатәи афило логиатәи 

факультетқәа рҿы аҵара зҵо 
астудентцәеи рзы. 

Нелли Кәыҷыр- иԥҳа лиубилеи 
инамаданы, 2022/23- тәи аҵара-
шыкәс азы, аԥсуа бызшәа иаԥ-
сыуам ашкол азанааҭ ахырхарҭала 

адипломтә усумҭақәа зыҩуаз 
аушьҭымҭацәа рҟынтәи аӡәы, 
Сима Ашԥҳа ахьчара иазлырхи-
еит «Еицырдыруа аԥсуа ҵарауаҩ, 
аметодист Нелли Кәыҷыр-иԥҳа 
Ашәԥҳа лметодикатә лагала 
алагарҭатә классқәа рҿы» захьӡу 
атемала (анапх гаҩы: апро фессор 
Ажьиба А.Ш.). Ҳаԥхьаҟагьы ари 
аус иацҵалатәуп  ҳәа агәаанагара 
сымоуп, аҭҵаарадырра знапы 
алакуи аҿари ҳҵарауааи реима-
дареи абиԥарақәа реиқәҿыҭреи, 
иҳацәцахьо рџьабаа ахамы-
шҭразы русумҭақәа рӡыргареи 
рхархәареи қәкыс иҟаҵаны. 

Нелли  лылшамҭақәа ахә 
ҳаракны иршьахьан, иазгәар-
ҭахьан Аԥсны аиҳабырагьы. 
Аԥсны иреиӷьу аметодист ҳәа 
далкаан 2006 шықәсазы, Аԥсны 
зҽаԥсазтәыз арҵаҩы ҳәа ахьӡ 
лыхҵан 2016 шықәсазы. Иреиҳау 
аҵараиурҭа зҽаԥсазтәыз аусзуҩ 
ҳәа ахьӡ ланар шьахьан 2018 
шықәсазы. Аҵыхәтәантәи ажәа -
шықәса лымч-лылша зегьы 
азылкит аԥсуа бызшәа ака-
федра №2. Араҟа Нелли ибзи-
аны, еиҟараны и л ы ц а а и у а н 
ҩ -х ы р х ы рҭ а к  рыла аԥсуа 
бызшәа арҵара. Актәи ахырхарҭа 
– ари аԥсуа бызшәа ззымды-
руа, мамзаргьы аелемен тартә 
ҩаӡара иаҵанакуа астудентцәа 
дырҵароуп. Аҩбатәи ахырхарҭа 
– аԥсуа бызшәа бзианы изды-
руа, асту дент цәа аҵара ахьырҵо 
азанааҭқәа  ирыдҳәа  ланы , 
рпрофес  сионалтә бызшәа (аԥсы-
шәала) арҿиароуп ҵакыс иамоу. 
Ҳәарада, Нелли Кәыҷыр-иԥҳа 
урҭ астудентцәа рзы раԥхьатәи 
апрограммақәеи арҵага шәҟәқәеи 
аԥызҵаз дреиоуп. Аԥсуа бызшәа 

ҳәынҭқарратә бызшәак аҳасабала 
дырҵараҿы астудентцәа рмо-
тивациа ҳаразкшаз, ахатәы 
бызшәа агәыблра рылаза аӡашаз, 
итрадициатәу аметодқәа ин а -
р ы в а р г ы л а н ы  а ҿ ы ц а ԥ ш ь -
гарақәа (аҿыцла галарақәа) лхы 
иалырхәон, аамҭа ҿыц иақәшәо 
ахәыц шьа лыман. Нелли аус лы-
цызуаз лҩызцәа зегьы бзиа деи-
цырбон. Аҿар лааи гәара аҟазаара 
ныҳәак ирзаҩызан, избанзар 
Нелли уамашәа лҟазшьа бзиан, 
алафҳәара дазҟазан, аԥсҭазаара 
позитивла дазнеиуан. Аҿаргьы уи 
лыԥсҭазааратә позициа рныруан, 
гәык-ԥсыкала ирыдыркылон. Ац-
хыраара ахьырҭахыз, лусқәа зе-
гьы зымҩа инышьҭаҵаны, аамҭа 
рзылаԥ шаауан. Рызҵаарақәа 
зегьы ихаҭәааны рҭак ҟалҵон. 
Акафед раҿы аус лыцызуаз зегьы 
гәык- ԥсыкала дырзыҟан, лԥышәа 
рымалдон, иаҳаракгьы ҿыц ау-
сура иалагаз аҿар. Нелли бзиа 
илбон аҿар рыгәҭа аҟазаара, уи 
лыԥсҭазаара иацнаҵон лыԥсы 
еиԥш бзиа илбон дызҿыз лус, 
аԥсуа бызшәа ҳәынҭқарратә 
бызшәак еиԥш арҵара. «Сыԥсы 
ахьынӡаҭо, мышкгьы аҩны сза-
ангылом» - лҳәон Нелли лажәа 
иалаҵаны. Уи ус егьыҟалеит 
2021 шықәсазы, атәылақәа зе-
гьы зымҽхазкыз аҿкы чымаза-
ра бааԥсы, ларгьы дзацәымцеит. 
Мчыбжьык иалагӡаны, лыԥсҭа-
заара ҿахнаҵәеит. 

Макьана иӷәӷәаз, зхи зыхшыҩи 
еимадаз, зусура ԥкымыз ауаҩы 
лаша, аҵарауаҩ ду, зегьы бзиа 
еицаҳбоз, ҳаҭыр зқәаҳҵоз ҳҩыза 
бзиа, илаамҭаӡамкәа лыԥсҭазаара 
далҵит. 

Аха аамҭа ҳзаангылом, уи 
ԥхьаҟа ицоит, ирызҳа уеит 
абиԥара ҿыцқәа. 

Ҳгәы иалоуп, ҳҩыза бзиа, Нел-
ли Ашәԥҳа, иахьа ҳааигәара 
дахьыҟам,  дахьҳалагылам. 

Сара агәра ганы сыҟоуп, Нел-
ли  (Аллачка )  л гәала  шәара 
есқьынагьы лҩызцәеи, лҭын-
хацәеи, дызза аԥсоз аҵара дырра 
знапы алаку зегьы ргәаҵаҿы дша-
анхо,  дшырхамышҭуа. 

Альдона АЖЬИБА,
апедагогикатә 

ҭҵаарадыррақәа рдоктор, 
апрофессор

Уи изы зегьы раҧхьа игылаз 
аҳәынҭқарратә усқәа ракәын. 
Аха убри иахаршәаланы сааҭқәак 
аниоуаз даара бзиа ибон ауҭраҿы 
аусура, аӡахәеилыхра, ашәырқәа 
рхылаҧшра, реиҭаҳара. Хҭыск 
шәасҳәоит, аџьырмы кьаҿы 
аџьымшьы ала ҵатәы ааихәеит. 
Аҩны ҳаннеи иҽааи ҭеикын, 
ус иҳәеит: – Ибрагим, уажәы 
уареи сареи ари аџьымшьы 
ыҵаҳҵоит, – иҳәан ауҭрахьы 
иҿынеихеит. Ацәаҳәақәа алиде-
ит, нас  аџьымшьы  еицыҵаҳҵеит. 
Ҳаналга, ус сеиҳәеит: – Ари уара 
узы иаасхәеит, уаргьы аҩны 
илоуҵарц сҭахуп, нас ианаа-
лак, еиҳа зтәы еиҕьхо гәаҳҭап… 
Сара исиҭаз ыҵасҵеит, Владис-
лав Григори-иҧа иҟны санне-
илак, иаразнак сцаны игәасҭон 
иџьымшьқәа шыҟалаз. Аамҭа 
анца, убас иара иҿы иҧшӡаны 
иааит. Сара иласҵаз, иааз 
маҷхеит. Ацәаҳәақәагьы ии-
ашаны исзыҟамҵазар акәхап 
– иҧшӡамхеит… Иџьымшьы 
аназҳа, сара стәы аниба, ииаша-
ны ишыҵасымҵаз еиликааит. Урҭ 
аарҳәны ишыҵаз аниба, изхара 
дыччеит…

Владислав  Григори-иҧа 
Арӡынба агәаҕьра ду иман. 
Убри инама  даны аиба шьра 
цонаҵы ицыз Ӡаҧ  шьиҧа Лео нид 
еиҭеиҳәаз хҭыск шәыдыз галоит.

– Уи игәаҕьреи ихаҵареи ес-
нагь иааҧшуан. Сызлацәажәо 
Москва, Кремль, цәыб бра хҧа, 
1992 шықәсазы аиҿцәажәа-
рақәа анцозтәи ахҭыс атәоуп. 
Ельцин, Шевард наӡе, Арӡынба 
реицәа жәара ашьҭахь, аҧсшьара 
анрырҭа, ауадаҿы раҧхьа Коков 
дааит. Даниба, Владислав иаан-
кылара уадаҩын. Ддәы лицеит. 
Уи ашьҭахь Галазов иҧа диц-
ны днеит. Урҭ ираҳази, ирбази 
алацәажәара цәгьоуп. Ишьапы  
дықәмыр гыла ӡакәа ддәылигеит. 
Шәазхәыц, Кремль ахыбраҿы 
дымшәа-дмырҳа ииҭахыз, ишиҭа-
хыз изҳәоз, Владислав закәытә 
гәаҕьыз имаз…

Владислав Арӡынба аиҧыла-
рақәа имҩа ҧигоз зегьы ҭоурыхтә 
еиҧыла ра қәан. Леонид Ӡаҧшь 
урҭ рахьтә имаҷым кәан игәалаи-
ршәеит: – Адлер аиҧылара ыҟан. 
Еснагь Владислав акы изырур 
ҳәа ацәшәа ҳаман. Уаҟа, Владис-
лав дырҕьычыр шырҭахыз аин-
формациа ҳауит.  Иасон Бганба-
гьы, Гемберг Арӡынбагьы, саргьы 
ҳаицуп. Аиҿцәажәара еиҵыҵит, 
ихәлеит. Ҳанцоз ҳверталиот Пи-
цунда ахахьала «атепловушка» 
агәыдырҵеит, аха ҳацәцеит. Уахь 
ҳаныҧыруаз, ааҩык аурысцәа 
аверталиот иҭатәан. Амҩа ҳаны-
қәлоз, арахь ҳанаауаз, акомандир 
Владислав дааидгылан, ус иҳәеит: 
– Иҳаццар зҭаху ыҟоуп. Иҟалома? 
– ҳәа. – Изҭаху ақәтәааит, – иҳәеит 
Владислав. Аҩныҵҟа ҳанҭала, 

Владислав данына рылаҧш, ак 
шыҟаз ицәа иалашәеит. Исахҭан 
ҧараҭра итапанча зҭаз ишьам-
хы иқәиҵан, инапы нақәиҵеит. 
Гемберги иареи еиватәан. Иасон 
ашьҭахь дгылан, сара Владис-
лав сихагылан. Ҳанцоз 25 минуҭ 
рыла ҳнеит. Ҳанаауз ҳаҧырра 
аамҭа рацәахеит. Иҭатәаз зегьы 
жәафҩык ыҟан. 

– Леониа, иубома шаҟа ҳҧыруа? 
– ҳәа Владислав дҵааит. Иасон 
сыбжьы иқәсыргеит:

– Артҟәацгақәа шаҟа умои? – 
ҳәа. – Ҩба сымоуп.

– Арҭ алахшақәа, Гәдоуҭаҟа 
акәӡам ҳахьырго! – иҳәеит Вла-
дислав. Убри аамҭазы акапи-
тан акабина дааҭыҵын, ашә 
амыркӡакәа, иҭатәаз рышҟа днеит, 
сара аҧырҩы ишҟа сыҩналеит… 
Убасҟан Владислав дҳахьчеит…

Аибашьра цонаҵы сааҭы-
бжакгьы Владислав Григори-иҧа 
даанз мыжьыз Ӡаҧшьба Леонид 
ачарҳәаҩцәеи ацәгьаҳәацәеи 
шырацәаз азгәеиҭеит. Далацәа-
жәеит Гәдоуҭа ақалақь абомбақәа 
аналары жьуаз ахҭыс.

Владислав Арӡынба дызҭа-
тәалоз амашьына дҭартәаны 
даҳгеит. Акырӡа ҳанынаскьа,  
диаагеит «Волга 21» ахь. Аӡәгьы 
изымды руаз аҭыҧаҿы дыҟан. 
Иара иҭыҧқәа лассы-лассы 
иҳаҧсахуан. Ус ҧшь-ҭыҧк ҳаман. 
Хҧа ҳәа акәын зегьы ишыр дыруаз, 
аҧшьбатәи иареи сареи ҳакәын 
издыруаз. Абом бақәа анкаҳауаз 
аӡәгьы изымдыруаз аҭыҧаҿы 
дыҟан. Абомбақәа иара дахьын-
халоз аҧсшьарҭа ҩны «Черно-
морец» Иасон Бганба иуадақәа 
ахьыҟази, уаҟа Владислав аан-
гылара ахьиқәшәаз ҭыҧын. Убас 
ацәгьаҳәацәа маҷӡамызт…

Владислав Арӡынба иҿцәа-
жәахьаз,  дызбахьаз, иқәгыларақәа 
ирылатәахьаз ирдыруеит уи 
дзакәытә напхгаҩыз. Аибашьра 
ашьҭахьтәи аамҭа шыуадаҩызгьы, 
усҟан идҵала, ицхыраарала 
раҧхьаӡа Аҧсны Аџьынџьтәылатә 
еибашьра Аҳәынҭ қарратә музеи 
Гәдоуҭа ақалақь аҟны иаартын. 
Иара иҧсы шҭаз ихьӡ зху ауада 
ааҳартит. Иаҳҭахын, аҳәарагьы 
ҟаҳҵеит ахыбра ихьӡ ахаҳҵарц. 
Иаарџьбараны ишиҭахымз иҳәеит. 
Аамҭа анца, иара иабжьгарала 
Сергеи Платон-иҧа Дбар ихьӡ 
ахаҳҵарц ажәалагала ҟаиҵеит. 
Иахьа амузеи С.П.Дбар ихьӡ ахуп.

Владислав амузеи иџьабаа ша-
дыз еиҧш, имаҷымкәан аҭоурых 
аҿы акрызҵазкуа аекспонатқәа 
рыла ихаирҭәаауан. Аҳәынҭқарра 
данахагылазгьы, уи ашьҭахьгьы 
еснагь илаҧш хаа ахын.

Лаҵарамза 15, Аҟәа ихадоу 
ацәыргақәҵатә зал аҟны Владис-
лав Арӡынба ифотоцәыргақәҵа 
«Аҧсны, Аҳәынҭқарра, Арӡынба» 
захьӡыз еиҿкаан. Иалахәын 
Аҧсны анапх гара, аиҳабыра, 
ауаажә ларра.

Гугуца ЏЬыкыРБА

Аԥсны аусӡбарҭақәа еиҿыркааижьҭеи 100 шықәса ҵит
А з а к ә а н  – з е г ь р а ԥ х ь а

Аминистрцәа Реилазаараҿы аԥшьашаҽны 
имҩаԥысит Аԥсны азеиԥш иурисдикциа 
аусӡбарҭақәа еҿыркааижьҭеи 100 шықәса 
аҵра иазку агәырӷьаратә усмҩаԥгатә. Аиуби

леи азгәаҭаразы Аҟәаҟа иааит Урыстәылеи 
АахыҵУаԥстәылеи Иреиҳаӡоу русӡбарҭақәа 
рхаҭарнакцәа рделегациа.

Аиԥылара аартуа, Аԥсны Иреи-
ҳаӡоу аусӡбарҭа Ахантәаҩы 

Саида Быҭәба аусӡбар  ҭақәа 
ру с з у ҩ  ц ә е и  а в е те р а н   ц ә е и 
дрыдны  ҳәалеит, дрыла цәажәеит 
ау с ӡ б а р ҭ а қ ә а  р е и ҿ к а а р а 
амҩақәа, дазааҭгылеит ҳазну 
аамҭазы аусӡбаратә систе-
ма аҭагыла  заашьа, иалылка-
аит ԥхьаҟатәи апланқәа. Аԥсны 
Иреиҳаӡоу аусӡбарҭа Ахан-
тәаҩы иазгәалҭеит, 100 шықәса 
рыҩ нуҵҟала аусӡбарҭақәа зе-
гьы иуадаҩыз аԥышәарақәа 
ишырхысыз. Уи ианыԥшит 
1923 шықәсазы аусӡбар ҭақәа 
иаку рсистема аԥҵара, 1931 
шықәсазы ареспублика апо ли-
тика-зинтә статус аԥсахра, 1990 
шықәсазы ихьыԥшым аусӡбарҭа 
ацәырҵра, Қырҭтәыла аҳәынҭ-
қар ратә усӡбар ҭақәа ргана  хьала 
ахылаԥшра ҷыда змамыз, 1994 
шықәсазы Аконституциа ад-
кылара. Уаҟа ишьақәырӷәӷәан 
азакәанԥҵаратә, анагӡаратә, 
аусӡба ратә ҳәа амчрақәа реи-
зшара апринцип. 

Ҳаамҭазы, Быҭәба лажәақәа 
рыла, автомати зациала еибарку 
аусӡбара-инфор мациатә система 

(АСИС) аларҵәарала азинусӡбара 
цифрала аиԥшьра иаҿуп. 

«Ҳазну аамҭазы иазгәаҭоуп 
АСИС-и азеиԥш иурисдикциа 
аусӡбарҭақәа рсаитқәеи реима-
дара», – иазгәал ҭеит лара.

Ау с ӡ б а рҭ а қ ә а  р в е т  е р а н-
цәеи русзуҩ цәеи дры дны-
ҳәалауа, Быҭәба иазгәалҭеит: 
«Аусӡбарҭақәа рыҟа заара аамҭала 
ирыхьчон атәылауаа рзинқәа, 
раҳаҭыр, рзакәантә интересқәа. 
Сара сеигәыр ӷьоит абри азал 
аҟны иахьызбо еиуеиԥшым 
ашықәсқәа раан Иреиҳаӡоу 
аусӡбарҭа анапхгаҩцәа рҭаацәа-
рақәа. Аусӡбаратә система арҿиа-
раҿы хәы змаӡам алагаламҭа 
ҟарҵеит Мирон Шамба, Шамил 
Лакоба, Шалуа Аршба, Мџьыҭ 
Аргәын, Рауф Коруа, Даҭикәа 
Ҟәырасқәуа, Анри Џьергениа 
реиԥш иҟаз аиуристцәа. Урҭ рыхьӡ 
наунагӡа ҳҳәынҭқарра аҭоурых 
иагәылаҩуп. Абри аныҳәа аҽны 
гәык-ԥсыкала ҭабуп ҳәа расҳәарц 
сҭахуп Аԥсны иҿыцӡоу аҭоурых 
аҟны Иреиҳаӡоу аусӡбарҭа 
анапхга ҩцәас иҟаз Георги Кол-
баиа, Алла Аҩӡба, Роман Мышәба, 
Зураб Агәмаа», – лҳәеит лара. 

Аԥсны Жәлар Аизара Аиҳабы 
Лаша Ашәба иара убас атәыла 
аусӡбаҩцәа реилазаара риуби-
леи рыдины ҳәалеит, иҳәеит ари 
аӡбаҩцәа реилазаареи аҳәынҭ-
қарреи рзы хҭыс шьахәны 
ишыҟоу, иаҵишьит Жәлар Ре-
изара адепутатцәа ахәшьара 
ҳаракы шарҭауа аусӡбар ҭақәа 
рколлективқәа аус рыцура. 

Аахыҵ-Уаԥстәыла Ахада Алан Га-
глоев Аԥсны Иреиҳаӡоу аусӡбарҭа 
ахантәаҩы лыхьӡала иааишьҭыз 
адныҳәаларатә шәҟәы даԥхьеит 
Аахыҵ-Уаԥстәыла Иреиҳаӡоу 
аусӡбарҭа ахан тәаҩы Витали 
Џьиоев. 

Урыстәыла Иреиҳаӡоу аусӡбарҭа 
ахантәаҩы ихаҭыԥуаҩ, Иреиҳаӡоу 
аусӡбарҭа Адисциплинартә кол-
легиа ахантәаҩы Сергеи Ру-
даков даԥхьеит Урыстәылатәи 
Афедерациа Иреиҳаӡоу аусӡ-
барҭа ахан тәаҩы Виачеслав 
Лебедев иааи шьҭыз адныҳәа-
лара . Ахәҭа ка  хьала , уаҟа 
иазгәаҭоуп: «Ииасыз ашықәсқәа 
рыҩнуҵҟала Аԥсны инагӡоуп 
аусӡбарҭақәа русура аиӷьтәра 
иазку аусмҩаԥ гатәқәа жәпакы. 
Ҳҳәынҭқар рақәа русӡбаратә 
системақәа лҵшәа бзиала русеи-
цура ҳаԥхьа ҟагьы иӷәӷәахалоит».

Урыстәылатәи Афедерациа 
аусӡбаҩцәа Рхеилак ахантәаҩы, 
Иреиҳаӡоу аусӡбарҭа Апле-
нум амаӡаны ҟәгаҩ, Иреи ҳаӡоу 
аусӡбарҭа аӡбаҩ Виктор Момо-
тов иқәгылараҿы иазгәеиҭеит: 
«Аԥсны аусӡбаратә система 
ашьақәгылара мҩаԥысуан да-
ара иуадаҩыз аамҭақәа раан. 
Ииасыз жәа шықәса рыҩнуҵ-
ҟала Иреиҳаӡоу аусӡбарҭа 
аусзуҩцәа азакәанр ҿиаратә, 
азинхар хәаратә усура аганахьала 
аԥышәа ду дырҳаит. Ҳақәгәыӷуеит 
ҳаԥхьаҟагьы лҵшәабзиала аусеи-
цура».

Аԥсны Иреиҳаӡоу аусӡбарҭа 
ахантәаҩы Саида Быҭәба 

дырԥылеит аусӡбар ҭақәа 100 
шықәса рхыҵра иазкны иааз 
Урыстәыла Иреиҳаӡоу аусӡбарҭа 
аделегациа.

Аделегациа иалоуп: Урыстәыла 
Иреиҳаӡоу аусӡбарҭа Ахантәаҩы 
ихаҭыԥуаҩ – Иреиҳаӡоу аусӡбарҭа 
А д и с ц и п  л и н а р т ә  к о л е г и а 
ахантәаҩы Сергеи Рудаков, Урыс-
тәылатәи Афеде   рациа аӡбаҩцәа 
Рхеилак ахантәаҩы, Иреи ҳаӡоу 
аусӡбарҭа Апленум амаӡаны-
ҟәгаҩ, Иреи ҳаӡоу аусӡбарҭа 
аӡбаҩ Виктор Момотов. 

Аԥсны аганахьала аиԥылара рхы 
аладырхәит Иреиҳаӡоу аусӡбарҭа 
ахантәаҩы актәи лхаҭыԥуаҩ 
Сафарбеи Мқанба, Иреиҳаӡоу 
аусӡбарҭа ахантәаҩы лхаҭыԥуаҩ 
Ада Касланӡиа.

Аԥсны Иреиҳаӡоу аусӡбарҭа 
ахантәаҩы Саида Быҭәба , 
аиԥылара аартуа асасцәа дрыдны-
ҳәа леит: «Даара ҳаигәырӷьоит 
Аԥсны Иреиҳаӡоу аусӡбарҭаҿы 
шәбара. Даара ҳгәы иахәоит, 
ҳаҭыр ақәаҳҵоит иаҳҩызоу 
аҳәынҭқарра Иреиҳаӡоу аусӡ-
барҭа аҟнытә ҳҩызцәа ахьааиз». 

Сергеи Рудаков асасдкылара-
зы ҭабуп иҳәеит: «Ҳаигәырӷьоит 

шәреспублика шьахә аҟны 
ҳахьыҟоу. Иаҳҭахуп ишәаҳҳәарц 
ҳашшәыдгылауа, ҳаҭыр шшәы-
қәаҳҵауа. Ҳгәыӷуеит ҳаԥхьаҟагьы 
лыҵшәабзиала аус еицааулап 
ҳәа».

Виктор Момотов иара убас 

иҳәеит: «Агәахәара ҳнаҭоит 
шәиубилеи ҳхы ахьала  ҳархәуа. 
Шәышы қәсала ишьақә гылон 
Урыстәылеи Аԥсни рыжә ларқәа 
реиҩызара. Сгәы иаанагоит Аԥсны 
Иреи ҳаӡоу аусӡбарҭа 100 шықәса 
ахыҵра ныҳәак аиԥш иахьаз-
гәашәҭауа».  

Ад н ы ҳ ә а л а р а
Аԥсны Аҳәынҭқарра азеиԥш иурисдикциа аусӡбарҭақәа 100 

шықәса рхыҵра инамаданы Иреиҳаӡоу аусӡбарҭа Ахантәаҩы 
Саида Быҭәба адныҳәаларатә шәҟәы лзынаишьҭит Аԥсны 
Ахада Аслан Бжьаниа. Ахәҭакахьала, уаҟа иазгәаҭоуп: 

«Ҳаҭыр зқәу Саида Рушьни-иԥҳа!
Аԥсны анапхгара рыхьӡала, 

хаҭала сара сыхьӡала Шәара, аус 
зуа, ԥхьатәара иҟоу зегьы,  аусӡбар-
ҭақәа рап па ратқәа русзуҩц әа, 
рвете ранцәа ишәыдысныҳәалоит 
100 шықәса ахыҵра! Ари азеиԥш 
иурисдикциа аусӡбарҭақәа рзы 
мацара акәымкәа, Аԥсны амчра 
аусбарҭақәа зегьы рзы иналукаа-
ша рыцхуп. 

1923 шықәса маи 13 азы ССР 
Аԥсны Ацентртә Анагӡаратә Ко-
митет Ақәҵарала ишьақәырӷәӷәаз 
Асоветтә Социа листтә Респу-
блика Аԥсны аусӡбар ҭақәа 
реиҿкааразы аԥҟара ҳреспублика 
аусӡ баратә система ауасхыр 
шьҭанаҵеит. Азеиԥш иурис дикциа 
аусӡбарҭақәа қәҿиарала иҿион 
Аԥсны аҿиара аҭоурыхтә мҩаҿы 
егьырҭ аполи тикатә, асоциалтә, 
аекономикатә институтқәа ина-
рываргыланы. Аԥсны ҳаамҭазтәи 
аконституциатә еиҿкаашьаҿы 
аусӡбаратә мчра аҳәынҭ қарра 
акырӡа зҵазккуа ашьа ҭақәа иру-
акуп. Аԥсны аҳәынҭ қарра азеиԥш 
иурисдикциа аусӡбарҭақәа 
анеиҿыркаа инаркны ауаажә-

лари аҳәынҭқарреи ринтересқәа, 
атәылауаа рзинқәа, рхақәиҭрақәа 
рыхьчара иазкны хырҳарала ау-
сура мҩаԥы ргоит, азакәан амч 
аԥхьа иргыланы. Аԥсны Аҳәынҭ-
қарра арҿиара ҳазну аамҭазы 
хахаҵәҟьа иахьԥшуп амчра 
зхала иҟоу, ихьыԥшым махәҭак 
аҳасабала аусӡбар ҭақәа русура. 

Аԥсны аусӡбарҭақәа аҭакԥхы-
қәра ҷыда рыжәҩахыр иқәуп, из-
банзар ӷәӷәала иҿиоит аинформа-
циатә еила заара, насгьы аиашара 
априн цип ахаҭа ҳәынҭқар ра тәла 
ахьчара аусӡбарҭақәа занааҭ-
дыр рала есымшатәи русура хаха 
иахьԥшуп. Хьыӡҳәала аусӡбар-
ҭақәа реилазаара ахаҭәаара, 
азеиԥш иурисдик циа аусӡбар-
ҭақәа налаҵаны, уи мҩаԥыслароуп 
азанааҭтә, аморалтә стандартқәа 
инхьамырнааӡакәа  инары-
қәыршәаны.

Акыр иаԥсоу Аԥсны азеиԥш иу -
рисдикциа  аусӡбар ҭақәа 
русзуҩцәа, абри аныҳәа аҽны 
гәык-ԥсыкала ишәзеи ӷьас шьоит 
агәабзиара, ахақәкы хы рхарҭара, 
агәамч, азакәан амаҵзураҿы 
ақәҿиараҿ ыцқәа!»

Ашьхатәыла – Аԥсны

Ажәабжь
Ахәыҷы аҭҳарцәҳәа ацәа 

даалҵын, дҩагылт. Еимге-
имцарак иалыршаны деиҵа-
қыџь-қыџьуа ихы инаркны 
ишьапа  ҟынӡа ахьҭа ҩаилсит. 
Иҽааирххеит. Ицәеижь, иҟәартә-
рақәа, имахәарқәа, ишьахәарқәа 
ахәшеиҧш иӡыҭны аҧхарра 
нрыбжьалеит. Аха уеизгьы 
ахәыҷы ахьҭа нагӡаҵәҟьаны из-
илымцеит. Насоуп, уи даназхәыц 
иахантәарак ахьҭа дшакәаз ма-
цара ширшаз, дахьышьҭазгьы 
цқьа изивамыџьгәаз ихыза 
кәамҟьа хәыҷы иавҵы шә шәаны 
иҵааршәха иуаҭәа хәыҷқәа 
шыҭнарҧсаауаз аҧша. Усҟан 
ахәыҷы дҳәаҵәы-ҳәаҵәуан, 
ицәеижь аура зароу ахьҭа аны-
руан. Иацы иааигаз афархь 
лабыҵәқәагьы амца ишнақәиҵаз 
инақәыц цышә ицеит. Аҩны 
ҧхаррак ҳәа аарзыҩнамҵеит…

Уажәы даазқәылаз даҽаамҭанык 
еиҧшымкәа ахьҭа иныруан. 
Аҧхарра ицәмаҷын, изхомызт.

Иаб еибашьра дыҟан.
Ҧахьа-ҧахьа иаб иҩны 

даныҟаз хьҭа ҳәа акы ааины-
руамызт. Уи ахьаца мҿқәа наҟ-
ааҟ рыхқәа неиҿа жьны амца 
еиқәиҵон. Ахәыҷы уажәы аҽҳәа 
дыҽҳәа тәаз шәаҵәҟьа акәын уи 
амцаҧ харра шиныруаз.

Ҭагалантәи амра ашәа хәақәа 
ахьатә ҩны аҧен џьырқәа 
иркылы ҧханы иаҧхьа ҵәҟьа 
рҽынка  рыҧ сеит «шьҭа ҳара 
уҳарҧхап угәаз хара рҳәозшәа». 
Уи амра ашәа хәақәа хьааган 
дрыхәаҧшуан. Урҭгьы рыҧхара 
аҵкьыс рыхьшәа шәара еиҳан, 
дырзырҧхомызт, аха рҩеижьра 
ахәышҭаара иныҽҳәаццышә 
ицоз аџь мҿқәа ирықәҵә иаашоз 
амцабз ацәа ахикаауан. Иабгьы 
урҭ аџь мҿқәа харантәи иааигон. 
Иани иареи ианаах хала, иаб иаа-
игаз амҿқәа акакала инақәырҵо 
мацара, иаалгеит. Гәыдкылак-
гәыдкылак иааргоз афархь 
инақәыр ҵаанӡа ибылуан. Аиашаз, 
урҭ фархьымзар даҽак аагара 
рылшо мызт, рымчгьы ақәхомызт.

Ицқьаӡа, еилыхха акәымзаргьы, 
ахәыҷы ахьҭа мацара дшамыр-
ҿыхаз ихаҿы иааигеит. Иҟалап 
ҧхыӡзар дзырҿыхаз. Хымҧада… 
Ари абжьарак ихы дҭагьежьуа 
дҭан иаб. Игәалеир шәарын 
агәашә данҭыҵуаз ихы ши-
шьышьыз, иеиҳәаз ажәақәа, 
игәалаиршәон аусура аҟынтәи 
дааҧса-дкара данаауаз имагә 
хьанҭақәа ашҭаҟны рышьҭыбжь. 
Урҭ рышьҭыбжь зегьреиҳа бзиа 
ибон. Иҟалап, урҭ бзиа изибоз 
иаб дымшәа-дмырҳа иахьир-
гылоз, урҭ рыбжьы аҧшәмара 
абжьы ахьрыҵыҩуаз акәызҭгьы. 
Иаб иеиҵкьыс усҟан ишьаҿашь-
ҭыбжьқәа дреиҕьырҕьон.

Ахәыҷы ацәа далызхыз аҧхыӡ 
ашҟа дхынҳәырц иҭахын. Уи 
илшон макьаназы ихшыҩ аҿы 
имыхьшәа шәацыз аҧхыӡ ҩаҧхьа 
ирхынҳәырц аҵыхәанӡа ибарцаз. 
Уи ахыза ааикәыршан иҽынцәы-
ҵеиҳәҳәар акәын. Ашьҭалара 
иҭахымшәа дкәанызануа дгы-
лан. Насгьы игәалашәоз уи 
аҧхыӡ алагамҭа заҵәык акәын. 
Иара уигьы арахәыц баа еиҧш 
иҧыҵәҵәа-ҧыҵәҵәаны.

…Уи ҧхыӡла иаб дибеит. Ахаан 

Борис  ҚАЏЬИА

иимбацыз, ахаан дызҧымлацыз 
шьоукы дрылагыланы жәылара 
дцон, уажәы урҭ рхырҿқәагьы 
игәалашәом. Иаб дихьӡарц азы 
дыҩуа дышишьҭаз ацәа  даалыр-
хит ахызаҵәқәа рышьҭыбжьқәа.

«Сара уи аҧхыӡ аҵыхәтәанынӡа 
избароуп, саб сихьӡароуп» – 
ахәыҷы аиарҭа деиҭанцәыҵалеит. 
Уи аҧхыӡ ибарц азы, уи аҧхыӡ 
секәындк акәзаргьы, ихы 
иҭымцакәан дазхәыцуазар акәын. 
Арахь иара шәынтә дышьҭра-
қәлахьан. Уи аҩыза аҧхыӡ изыр-
базгьы аибашьра аҟынтәи зшьапы 
хҵәаны игьежьыз ргәыла Саҭбеи 
иоуп. Хәылбыҽхак аҩны дана-
аи, ахәыҷы дыхҭеикит аибашь-
ра ажәабжьқәа изеиҭеиҳәарц. 
Ахәыҷы уажәы-уажәы Саҭбеи 
игәышҧы икыдыз амедалқәеи 
аорденқәеи дрыхәаҧ шуан. 
Игәгьы иаанагон абас: «Саргьы 
саб абас амедал қәеи аорденқәеи 
иаҧхьа икыдҵаны дхын ҳәуазар 
акәхап. Аха ахәыҷы дзызхәыцыз 
даназхәыҷ игәы нҭыҧсааит. 
«Мшәан Саҭбеи изшьапык хҵәаны 
дхынҳәит, сара саб ус дхынҳәыр 
сҭахӡам, сара уи дышцазеиҧш 
дхынҳәыроуп исҭаху» – ахәыҷы 
мчыла иҽыҟажо дтәан.

Саҭбеи иџьыба иааҭганы 
иирбеит апатреҭқәа рацәаны. 
Дызлахәыз аибашьрақәа ртәы 
изеиҭеиҳәеит. Уи ажәабжьқәа 
изеиҭаҳәара дшаҿыз иҵары-
ҵаруа, игәыҭшьа агаха, аеҵәа 
кыдҧаауа, аҳәҳәабжь илымҳа 
инҭасит. – Аа, иҭахадашь, анаџьал-

беит, зыҵәҩан шьапы ыӡда, – иҳәан 
Саҭбеи ахьышәҭҳәа илабақәа 
дрынгыланы дындәылҟьеит.

– Сырмараа роуп, Акәын дҭаха-
гәышьазар акәхап.

– Ҳаи, анаџьал беит, шәиҧхьыӡ 
згымхаша афашизм! – Саҭбеи ила-
ҕырӡ нхыж жылан, цәгьаҧсышьала 
уахь иҿынеихеит. Ахәыҷгьы 
днаишь ҭалеит. Иан аусу рахьтә 
дмаацызт.

Ахәыҷы аибашьра зегьы 
хәмарра дук еиҧш акәын ишеи-
ликаауаз. Уи «ахәмарраҿы» ауаа 
ҭахаӡомызт, изкаҳауаз иҭахозшәа 
рхы ддырбарц азы акәызшәа. 
Раҧхьаӡа акәны ахәыҷы 
абыржәы идырит иаб дызла хәыз 
убри «ахәмарра ду» аҟны ауаа 
ҭахар, наӡаӡа аиба шьра адәқәа 
ирықәхар шалшоз.

Ахәыҷы ицәа ҩеихыбзааит, 
ихәы-ижьы қақаӡа иҩеилагылт. 
Саҭбеи илабақәа ирласны из-
еихгомызт, аҳәынҵәа ицәылахон. 
Ахәыҷы хыҧсырацәгьа баны урҭ 
алабақәа ааизыҵихуан.

Ахәыҷы агәашә ишынҭа лаҵәҟьаз 
илаҧш зықәшәаз агәараанда 
азааигәара игылаз аҧошьҭам-
ҩангаҩ иакәын. Уи дҵәыуон, 
илаҕырӡқәа иҿеибаҳәа иӡамҩа 
иахьыкәкәон. Зегьы азеиҧшны, 
иҟәызгаӡа игылан минуҭқәак 
рышьҭахь даазҽыжәҵыз аҽы.

– Ианбааи ашәҟәеиқәаҵәа, 
– иҳәеит Саҭбеи илаҕырӡқәа 
рыцқьо.

– Иахьа ашьжьымҭан.
…Ахәыҷы убасҟак мчыла 

иҽирааҧ сахьан, абжьааҧны 
акәызҭгьы, ацәа дагахьа заарын. 
Уи аибашьра иазкыз киноса-
хьакгьы имбацызт, шәҟәыкгьы 
дамыҧ хьацызт, аҧхыӡ иибазгьы 
зыбзоураз Саҭбеи ипатреҭқәеи 
иажәабжьқәеи заҵәык ракәын. 
Ахәыҷы уажәшьҭа аҧхыӡ иацҵан 
башьа имаӡамызт. Убри азы 
акәын машәыршәагьы уи аҧхыӡ 
изырхынҳәӡаргьы ахызаҵәқәа 
рышьҭыбжь дзарҿыхоз.

Нас ауп уи зынӡаск дызқәым-
гәыҕӡоз , ихы иҭаӡамыз 
аҧхыӡ аниба. Аҧошьҭам-
ҩангаҩ аҳәҳәабжь ахьгаз 
ашҭаҟны дибеи жьҭеи уи иаҟара 
ицәымҕыз адунеи уаҩ дықәыр-
шәымызт. Ахәыҷы ус игәы иаа-
нагон: абри аҧошьҭамҩангаҩ 
иакәызшәа абарҭ зегьы аҧсра 
рзызшоз, аҧсра иаҧызгалоз, 
убри азы акәын ҳәашьа изамҭо 
дзицәымҕызгьы.

«Абар, агәарабжьара дыбжьа-
лан дааихуеит аҧошьҭамҩангаҩ, 
ҽабаак дақәтәахуп. Агәашәқәа 
днарыдгыланы ибжьы наир-
гахуеит дҿаҧха-ҿаччо, «уаҩ 
шәахӡами?» ҳәа. Ашәҟәқәа на-
диркыхуеит. Нас, аҳәҳәабжьқәа… 
Абар акгьы игӡам дара рыҩнгьы 
дазааигәахаразы. Ахәыҷы ацәа 
дахьалаз иҧсахы еибакуан, 
игәы ҧжәон. Нас дцәырҳаны 
дааҿыхеит.

Игәы ҭыҵны ицон, уажәыгьы 
агәра изгомызт уи шыҧхыӡыз, ашә 

ааимҧааны ашҭа днықәыҧшит. 
Ишҧхыӡыз инагӡаҵәҟьаны агәра 
анигагьы игәы измырҭынчит. 
Иахьа изымдырӡо агәра ганы 
дыҟаҵәҟьан знымзар-зны уи 
аҧошьҭамҩангаҩ агәашә дша-
алагылоз, иҽабҕа гәардӡа, 
ҽаҩра ҭагалан зҧара ихашҭыз 
аҧырцәқәа  имыркыџьы мацара-
ха.

Адәахьы     дындәылҵит.  Иҟәандаӡа 
акы дааимнадеит. Уи абас инырыз 
иагьыҧшаҟәандамызт, иагьышәа-
хәамызт. Иҟалап, уи иҟәандаӡа 
деимыздаз абри иибаз зегьы 
ахьыҧхыӡыз азы иоуз агәҭынчра 
акәзар.

Ахәыҷы ашҭа дықәгыланы 
д н а ҧ ш ы - а а ҧ ш у а н . И г ә ы 
ашьҭыбжь ҧшьаала аҽар-
ҭынчуан. Есышь жьымҭан игәы 
ҭырхьахьа абарҵа дыҵа гыланы 
и л а ҧ ш  и а х ь ы н ӡе и л н а р го з 
анаӡара дазҧшуан, уи анаӡара 
нахыс жәҩанын, ҳауан, ахәыҷы 
акы ааизеилыр гомызт. Игәгьы 
иаанагон убракәызшәа адгьыл 
ахьынҵәоз, насгьы ихы агәра 
ахаирҵахьан иабгьы убра аи-
башьра даҿызшәа. Хымҧада, иаб 
дхынҳәуазаргьы убасынтәи даар 
акәын. 

Аҳәыҷы иааикәыршан илаҧш 
ахьынаӡоз акәын аҧсҭазаара, ад-
гьыл ыҟоуп ҳәа иахьишьоз. Аб ихь-
чон ахәыҷы илаҧш ахьзынамӡоз 
ишьҭаз акаршәрақәа, аӡиасқәа, 
ажәакала ҳарҭ зегьы иааидкы-

ланы Аҧсадгьыл ҳәа ҳзышьҭоу 
– мышкы зны хьаҳә-хьачарада 
иаҭаххаргьы  ҳаҧсҭазаара 
зыхҭнаҳҵо. Нас какалк мкӡакәан 
аӡиас ашҟа дылбааит. Амҩан 
аӡиас аҟны днеиаанӡа иҵәгәыр 
иаҿеиҵарц ахәацқәа сыҧшаауеит 
ҳәа шә-хаҳәк ааирҳәит. Инацә-
кьара ҧшқа хәыҷқәа ахьуан 
уажәы.

Ахәыҷы иахьак иқәҿиаӡаны 
дыҟан. Аӡы инхиршәлаанӡа 
инамҵасуан иҵәгәыр, ргәыш-
ҵақәа еилаарцыруа аҟәара 
хырҟьахьан аҧсыӡқәа. Ахәыҷы 
изгәамҭаӡакәа аамҭа такә цеит. 
Ҭагалантәи амра ашәахәақәа 
хаара зҵамкәа амца зҭакьаҭоз 
ауаџьаҟ еиҧш аҧхарра рымҵәон. 
Ахьҭа дакуа далагеит. Хыхь 
ишәыз акьаҿ ҩаза идирҕәҕәалон, 
аҳәынҵәрақәа зегьы еибаиркуан. 
Убасҟан ауп ахәыҷы ихьӡ ҳәаны 
аӡәы иҿыҭбжьы игәы ианықәҩыз. 
Ихы данҩаха, иҩадахьшәа 30 
метра ныбжьаны амгәацәа аӡы 
ыҵаҽҽо иҽы аӡы аиржәуан 
аҧошьҭамҩангаҩ. Ахәыҷы иа-
разнак илаҧш нақәшәеит 
исумка еиқәаҵәа, иҧеи-ҧеиуа 
аӡы ихҵаны иаана гоз аҽабаа 
ахәыцқәа.

– Аранӡа уааи, Адамыр, уаб 
ишәҟәы усҭоит, – иҳәеит аҧошь-
ҭам ҩангаҩ ахәыҷы дангәеиҭа.

«Сара исымдыруази, сара сгәы 
ишаанагоз иҟалеит». Ахәыҷы 
уаҳа ара аҟазаара изхым-
го, иҵәгәыргьы иҧсыӡқәагьы 
нкаҧсаны ихы ахьынахоз дыҩит. 

– Уаагыл уара, уеилагама, хәыҷы 
мыжда, уаб иҟынтәи ашәҟәы 
усҭоит, – иҳәан ахәыҷы ихы ахьир-
хаз аҟәарашҟа иҽы днаҵаҟьеит 
уи.

Аҟәара ҩнык иаҟараз ахаҳәқәа 
ықәжьын. Ахәыҷы хыма-ҧсыма 
ахаҳәқәа руак иҽаваиӡеит.

– Адамыр, уабаӡи уара? Исҳәо 
умаҳаӡои, уаб иҟынтәи ашәҟәы 
ааит, ашәҟәы бзиа.

– «Мап, мап, амц уҳәоит, уара 
узгашагьы аҧсцәаҳа дҟамлеит» – 
ахәыҷы игәи-илаҕырӡи еилаҵәо, 
дгәыҭҟьа-ҧсыҭҟьаха ахаҳә дахьа-
варшәыз дааҟәынд-ҟәындит.

– Адамыр! Шәара шәҟынӡа 
ацара сықәумыршәан, исҳәо 
уаҳауама, сыҽгьы ааҧсахьеит, 
аҽеимаақәагьы аҵышәшәахьеит.

«Исышьҭихуазеи анаџьалбеит, 
наҟ дсыцрыӡаарауазеи, уаҳа 
ламыс имаӡами, аҧсцәаҳа 
дышҧеихашҭи абри. Шаҟа 
ҧсӡы ақыҭа иалаирҩ хьоузеи, 
дагьыҧхашьом. Уажәы саргьы 
иаасиркуеит уи ашәҟәы – саб 
иҧсӡы зну. Мап, мап. Сара саб 
аҧсра ихәҭаӡам, уи иҧсы ҭоуп 
хымҧада».

Ахәыҷы ахаҳәқәа иҽрывакуа 
мацара, аҟәара давсны аҩны 
дазааигәахо даналага, игәеисра 
иацлеит, анеира изымгәаҕьит. 
Данҧшы, илаҧш нақәшәеит ама-
сар гәара иадҿаҳәалаз аҽы. Уи 
кәыкәы-цыкәуа амасарқәа ирыб-
жьиааз аҳасқьын ҧшқарах афара 
иаҿын.

Иангьы аусурахьынтә даахьазар 
акәхарын.

Ахәыҷы длак-ҩакуа, иҟаиҵара 
изымдыруа, агәашә хәыҷы дҭысны 
аҩныҟа иҿааихеит.

– Шьҭа сцалароуп, – иҳәан 
аҧошьҭамҩангаҩ дҩагылт.

– «Мшәан, ашәҟәы лимҭаӡеи? 
Мшәан, абасҟак дзылахҿыхузеи, 
агәырҕьара зылҿықәузеи, мшәан, 
саб дылҭахӡами уи?» – Аҳәыҷы 
ааҵра дахьавагылаз илаҕырӡқәа 
нхаддылт.

– Ари амҩан унацҳап ҳәа 
џьынџьы хәақәаки, ахьхьаҳәа 
арасақәа иџьыба иахьынҭа-
лыҧсази рышь ҭабжь игәы 
инықәҩит. – Уааҧ сеит сабиц, ари 
амӡышәа даар, сара сиацәҳап, 
илымҳақәагьы кыдсыршаап.

– Ари аҩыза ашәҟәы бзиа 
усумка иҭаҵаны узлатәарызеи! 
Сымҩа ааиркьаҿып сҳәан, аха 
дысцәыбналеит. Аҧошьҭаныҟәгаҩ 
иажәақәа ахәыҷы даашьҭырҧааит. 
«Иҧсы ҭоуп, иҧсы ҭоуп!» – 
ахәыҷы ибжьы изҭымкаауа 
агәырҕьара иоуразоуроу илсхьан.

«Мшәан, иҟамлоз саб ишәҟәы 
мааӡар? Хымҧада, аибашьра 
– еибашьроуп, ахызаҵә аӡәгьы 
иаҩсӡом. Аха насыҧшәа, саб 
Аҧсадгьыл шихьчо еиҧш, иаргьы 
убасҵәҟьа дахьчозар амуеи».

– Уара иахьантәарак аҧошьҭам-
ҩангаҩ дыҩуа душьҭан, иарбан 
узаанымгылаз, иаргьы гәаҟк иоуп, 
арахь игәаҟра агәаҟра ацуҵоит, 
аранӡа дзааушьҭуаз, уара иааим-
хны иааугар, иџьабаагьы иагу-
мырхоз, иараӡәзаҵәык иоуп ари 
ақыҭа иалахаз шәҟәы бҕьыцк 
ҳзаазго. Уи аҩны даатәар, араион 
ахь ҳцаны иаагалароуп, уи удыру-
оу? – аҽҧныҳәа ныҟалҵеит иан.

Ахәыҷы иҳәарц иҭахын, дыш-
шәоз, иаб иҧсы шҭоу зҳәо 
акәымкәа , аҧсӡы зҳәауа иир-
кыр ҳәа. Аха уи шьҭа аҳәара 
аҭахӡамызт. Иан иҽыналгәы-
диршәлан дааигәыдиҳәҳәалт.

Аҧошьҭамҩангаҩ зынӡаск уаҩы 
димбаӡо амҩа дагахьан. Ахәыҷы 
уажәы иаҟара иҧшӡаз, бзиа иибоз 
уаҩы адунеи дықәыршәымызт.

Аибашьра макьаназы еилымга-
цызт…

«Даҽа ҧсадгьылк сымаӡам…»

Леон иорден занашьоу аи-
башьра аветеран Заур Ахба, 

23 шықәса ракәын ихыҵуаз 
Аҧсны Аџьынџьтәылатә еибашь-
ра ианалагоз. Ҳаиҿцәа жәараан 
излазгәеиҭаз ала, аррама ҵзура 
шихигахьазгьы, 5-нтә рыда 
абџьарла дымхыс ӡацызт. Аи-
башьра иалагаанӡа аус иуан 
машьына ны ҟәцаҩыс Алашар бага 
автоко лонна 2654 аҟны.

Аибашьра ианалагоз, уи иҩыза 
Нури Аибеи иареи ахәаахәҭра 
аганахьала Днепропет ровск 
иҟан, уа ишы ҟаз ауп Аҧсны аи-
башьра иша  лагаз ала ажәабжь 
бааҧс шиа ҳазгьы!

«Урыстәылаҟа амҩа санықә-
лозгьы, Аҧсны аҭагыла заашьа 
уаҩ игәы иахәартә иҟамызт, 
аха аибашьра ҟалоит ҳәа 
аӡәгьы агәаана гара имамызт. 
Ҳаҧсадгьыл аҿы аибашьра иша-
лагаз анҳаҳа, иҳаураны иҟаз 
аҟәры шьқәа ҳзыхьӡаз аашьҭыхны 
ҳашзахәоз  Аҧсныҟа ҳдәықәлоит.  
Аха, аҳәааҿы ҳанааи, иадырк-
хьан, Аҧсныҟа аашьа ыҟа мызт. 
Аҳәа аҿы иҳақәшәеит аҧсуаа 
маҷҩымкәан, урҭ дрылан аибашь-
ра ашьҭахь зыҧсҭазаара иалҵыз 
ахаҵа бзиа и- Лашькьын  дартәыз 
Оҭар Барганџьиа. Аҳәааҿы 
еиқәшәаз аҧсуаа ҳҽааидаҳ-
кылан, иҳаӡ беит Нхыҵ-Кавказҟа 
ҳхы ҳархарц, уантәи шьхала 
ҳхыҵны Аҧс ныҟа ҳцарц»,– 
иҳәеит аиба шьра аветеран, 30 
шықәса раҧхьа изҭа гылаз аамҭа 
игәаларшәо.

Заур Ахба иажәақәа рыла, 
изқәылаз амҩа мариамызт, аха 
хьаҵшьагьы рымамызт. Ахҭысқәа 
ак иаҩмыршәо, ибжьамыжькәан 
ҳзеиҭаҳәара иҽазишәон. 

Амҩа ҳшықәыз Маиҟәаҧ 
ақалақь аҟны ҳаннеи, ҳашьцәа 
адыгақәа ҳҧы леит, ҳаҭыр 
ҳақәыр ҵеит, ауха уа асасааир-
ҭаҿы ҳаҧхьеит. Адырҩа ҽны ав-
тобус ҿыц «Лаз» ҳәа изышьҭоу 
амашьынаныҟәцаҩ дацҵаны 
иҳарҭеит, ҳамҩагьы иацаҳҵеит, 
урҭ ишҳа бжьаргаз ала Грозныи 
ақалақь ахь. Уа ҳаннеи еилаҳкааит 
Шамиль Басаев игәыҧ Аҧсныҟа 
ацаразы аҽеидкылара ишаҿыз. 
Уаҟа еиҿкааз аштаб аҿы Шамили 
ҳареи ҳаиқәшәеит. Усҟан Шамиль 
дызусҭоу аӡәгьы иҳазды рамызт. 
Шамиль даҳбарц шаҳҭаху, ҳара 
ҳшаҧсуаау, игәыҧ ҳрыцны 
Аҧсныҟа ҳцарц шаҳҭаху 
анаҳҳәа, азҵа арақәа еишьҭар-
гыланы рҿаархеит: «Абџьар ахар-
хәашьа жәдыруама?», «Ашьхақәа 
бзианы ижәдыруама?» ҳәа 
иаҧхьа иқәыз Аҧсны ахсаала 
дхыҧшыло.

Хаҭала, сара Шамиль изҵаара-
қәа рҭак аҟаҵара схахьы изгеит, 
имӡакәан исҳәеит 5-нтә рыда 
абџьарла сшымхысыцыз, амала 
Архы зынӡа ҳаннеи, анаҩс амҩа 
шыз дыруа, избанзар, ашәары-

цацәа срыцны сцахьан аҟнытә 
ишыс гәалашәо.

Уаҟа дҳақәшәеит даҽа аҧсуак–
Џьон Дочиа. Адырҩаҽны, Шамиль, 
Резван ҳәа аӡәы ҳицҵаны апуле-
миот ҳаҭаны ҳишьҭит дәҳәыҧшк  
ахь ахысшьа ҳарҵаразы. Ииаша-
ны раҧхьаӡа акәны апулемиот 
ахьызбазгьы уа ауп.

Заур Ахба излаҳаиҳәаз ала, 
ахҧатәи амш аҽны, рдәықә-
ламҭаз, 8-10 машьына «Урал» 
ҳәа изышьҭоу, аштаб ахь иҭалеит, 
уи аамҭазы дзыхьчоз ауаа ицны 
Чечентәыла апрезидентс иҟаз 
Џьохар Дудаевгьы иахьгылаз 
дааит. Уи зҽеибыҭаны игылаз 
арҧарцәа  рахь ихы наирхан, 
«Аҧсны ҳахьчар–Кавказ зегь 
ҳахьчеит!»–иҳәеит.

Анаҩс, амҩа иқәлеит Аҧсныҟа. 
«Грозныи ҳаалсхьан еиҧш, 

абинокль ала иҧшуа ашьҭахь 
иақәтәаз аибашьҩы гәымшәа, 
А ҧ с н ы  а х а қ ә и ҭ  т ә р а 
з х ы  ақәызҵаз Хамзат Хан-
каров игәеи ҭеит аурысцәа 
ҳамҩа шыркыз. Уи акәхеит, 
аурысцәа ахьгылаз ахь ҳназгоз, 

(иҧсҭазаара далҵхьеит),Рамаз 
Ашәуа (иҧсҭазаара дал ҵхьеит), 
Адамыр (Гоги) Аҳәба.

Аҧсуа ҷкәынцәа инарҷыдангьы, 
ашәарыцаҩ Оҭанди Агәхаа иҭыҧ 
аҿы итәаз авертолиот иааҭыҵыз 
ҳашьцәа аҟабардақәеи дареи 
еицны Ауадҳара ашьхаҿы инеит.

«Ауадҳара ҳаннеи, сгәыла, 
сҩыза  (Кох) ҳәа заҳҳәоз  Анзор 
Шамба дсықә шәеит. Уи нахыс, 
Кохи сареи, 160 -170-ҩык еи-
дызкылоз Шамиль игәыҧ аҟны 
ҳанхеит. Ҳаибашьратә мҩагьы 
хацҳаркит раҧхьа  Ешыратәи 
ахырҕәҕәарҭа ала. Уаҟа аҧшыхә-
рақәа мҩаҧаагон, Депо ҳәа 
иахьашьҭоу аҭыҧ аҟынӡагьы 
ҧшыхәра ҳанаауаз ыҟан. Анаҩс, 
Гагра ахақәиҭтәраан, Мамзышь-
ха иаду ашьхақәа ҭарцәны, 
аиҩхаала– Колхиданӡа инаӡеит 
ҳгәыҧ».

Аибашьра аветеран иажәақәа 
рыла, Колхида ианнеи аибашьцәа 
ҩ-гәыҧкны рҽыршеит: шьоукы  
хыхьла ицеит, егьырҭ – ҵаҟала 
ицоз амҩала.

Аибашьратә хҭысқәа игәалар-
шәо, Заур Ахба ҳаиҿцәа жәараан 
иаҳзеиҭеи  ҳәеит акымкәан ахҭыс-
қәа.

«Ҳашнеиуаз, Колхида азааи-
г әара, ҳаҧ шызар, АГС-апуле миот 
гылоуп, аганаҿы иҟаз «ачықь» 
ҩыџьа ақырҭцәа рҽыҵәахны 
ишава тәазгьы гәаҳҭеит. Уи 
акәхеит, иҳаҧцаны рҿына-
ҳархеит. Анаҩс, аче ченцәа 
ираҳҭеит урҭ аҭҟәацәа», – абас 
иажәабжь аахир  кәшан аҩбатәи 

ахҭыс аиҭа ҳәарахь диасит аи-
башьра аветеран.

«Ҳгәыҧ–Гагра, «Украина» 
захьӡу асасааир  ҭаҿы унаӡа анӡа 
иаангылеит ҳамҭакы. Ҳаҕа цәа 
шзахәоз «рыҧсы рыз гозар» ҳәа 
рабџьар қәа, ртанкқәа, ртехника 
аус ауа ишгылаз икажьны ицон, 
аха «аҩра» иахьымӡаз, ана-ара 
зҽыҵәахны итәаз ҳаҕацәагьы 
ыҟан». Ҳәарада,  ишәарҭан, агәҽа-
нызаара аҭахын. Убас зҽыҵәахны 
ҳаибашьцәа «ирзышәарыцоз» 
гәыҧҩык ҳаҕацәа ҳрыхҭыгәлеит, 
урҭ рытҟәарагьы ҳалшеит. Ша-
миль «ишәым шьын, иҭҟәаны иҟоу 
ҳаибашьцәеи дареи еиҭнаҳаҧ-
сахлоит» ҳәа адҵа ҳаиҭан, «ҳгәы 

шыҧжәоз», рыҧсқәа ҭаны 
инҳажьит»,–иҳәан аҩбатәи ахҭыс 
анаҳзеи ҭеиҳәа ашьҭахь, ихы 
ӡырымго, «ирацәоуп аибашьра 
адәаҿы сҩызцәа ирхыргаз, урҭ 
ахҭысқәа зегь еиҭаҳәашьа ры-
мам»–иҳәеит.

Аибашьраҿы зхы бзианы 
иаазырҧ шыз аӡәык-ҩыџьак 
реиба шьратә мҩа шәаза аҭгы-
ларц шәылшозар ҳәа аниаҳҳәа, 
«сара сызцеи ба шьуаз, ҳгәыҧ 
аибашьцәа зегьы фырхацәоуп, урҭ 
зегь агәымшәареи афырха ҵареи 
злаз еибашь цәан, амала урҭ зегь 
хьыӡҳәала исгәалашәом»–иҳәан, 
игәалашәоз аибашьцәа  рыхьӡқәа 
дырзааҭгылеит: Родик Агрба, Гиа 
Кәаӡба, Ҭенгиз Какәубаа, Анзор 
(Кох) Шамба, Сенер Гогәуа…

Гагра ахақәиҭтәра, Мамзышь-
ха ашьха анҭадырцәы ашьҭахь 
Заур  Ахба  дызлаз  агәыҧ 
алахәын Шрома тәи ажәылара. Уи 
ахақәиҭтәраҿы аҧсуа еибашьцәа 
зегь реиҧш, ирылдыршаз шьар-
доуп Заур Ахба иҩызцәеи иа-
реи. Анаҩс, Заур Ахба дызлаз 
Шамиль Басаев игәыҧ цоит 
Мраҭашәаратәи афронт ахь. 
Уаатәи реибашьратә мҩа хац-
дыркуеит Кәачара ахақәиҭтәразы 
имҩаҧгаз ажәылара ала.

– Мраҭашәа ратәи афронт аҟны 
еибашьуаз ҳҵеицәа–фырха-
цәан… Абџьар, аџьаҧҳаны 
рызхара рыма мызт, арахь 
«рҽырҕә ҕәаны», «гәымшәарыла» 
ҧхьаҟа ицон, аҕа рхыҧшеи 
рхаҵареи рыла дыҧ хьарцон…

Хаҭала, Кәачара ақыҭа даара 

амҽхак ҭбаан, уи ахақәиҭ тәрагьы 
мариамызт. Қәачара ахақәиҭ-
тәраан дҳацә ҭахеит ҳҩыза 
еибашьҩы, ҳџьын џьуаҩ  Ведаҭ  
Кәаӡба, ахәра ҕәҕәа иоуит Фе-
ликс Ҟәыруа. Аиашазы, иҭахази 
ахәра заузи ҟалагәышьеит, 
аибашьцәагьы иага аџьабаа 
ҳбазаргьы иҳалшеит уи ахы 
ақәиҭтәра, аха зыҽхьакны 
иҟаз ашәанцәа амҩа ҳзыркит 
шьҭахьҟа ҳаны хынҳәуаз. Уи 
акәхеит, ақыҭа  зегь «лашон» 
20-30 минуҭ инарзы наҧшуа, 
еихсыҕьрада аиҿа хысра ҕәҕәа 
цон. Уаҟа ахәра иоуит Ҭемыр 
Жанаа, Ҷлоутәи аибашьҩы 
гәымшәа Шьоҭа Адлеиба ҳгәыҧ 
далаӡамызт, аха ари аиҿа хысра 
ҕәҕәаҿы дҳацеибашьуан. Аи-
башьра аҧышәа бзиа змаз 
Шамиль Басаев усҟан наҟ-ааҟ 
аа-ҩык аибашьцәа иваргыла-
ны, иара рыгәҭа дгыланы деи-
башьуан хаҵарыла. Аиҿахысра 
ҕәҕәа аҟны иҳавыр шьааз 
ҳҩызцәа еибашь цәеи ахәра за-
узи ҟалагәышьеит, аха Кәачара 
ахы иақәиҭтәны ахырҕәҕәарҭа 
аанкылара ҳалшеит.

Заур Ахба дрылахәын  Аҧсны 
ахақәиҭтәразы имҩаҧгаз, ша-
махамзар, ажәыларақәа зегьы: 
ианвартәии марттәии, аиааира 
зырааигәаз, аха илыҵ шәадаз. 
Ажәыларақәа раан си-ҵааи, 
ҷыхьи зегь рхыргеит усҟан 
иҩызцәа еибашьцәеи иареи.

Хаҭала, Аҟәа ахақәиҭтәразы 
имҩаҧгаз ажәылараан, Заур Ах-

беи Анзор (Кох) Шамбеи Афон-
Ешыратәи абаталион ахь  иши-
асхьаз, урҭ ишрыцеибашьуаз 
азгәаҭо, инаҵшьны даза аҭгылеит 
ажәылараан ҳаҕацәа акыр 
аҿагылара ҕәҕәа шаадырҧ-
шуаз. «Еиҳарак, «Асаркьа» ҳәа 
иахьашьҭоу, Ачадара аҳаблаҿы, 
нас Ареспубликатә хәышәтәырҭа 
ааигәара, 16 еихагыла иҟоу аҩнқәа 
ахьгылоу аҭыҧқәа рҿы ҳаҕацәа 
рҽыҵәахны, аихагыла аҳаракы-
рақәа, аҩны ахыбқәа рҟнытә 
апулемиот, агранатаршәгақәа 
рыла иҳаихсуан, аҧжәагақәа 
ыршәны иаҳгәы  дырҵон… Аҟәа 
ахақәиҭтәразы ажәылараан Габ-
ниа ҷкәынак дҳавыр шьааит, уи 
иҧсыбаҩ аазгоит ҳәа дшаҿыз, 
ҳаҕацәа дҭадырхеит класск аҿы 
аҵара сыцызҵоз, сҩыза Џьамал  
Хаҳәбиа. Аҩнеихагыла ҳаҩна-
ларц Анзор (Кох) Шамбеи са-
реи ҳашнеиуаз, аҩбатәи аиха-
гыла аҟнытә аҧжәага ыршәны 
иаҳгәыдиҵеит «моди ақ»-ҳәа 
иҳәҳәоз ақырҭуа. Сара сахьӡеит 
аҩналара, аха Кох дахьым-
ӡаӡеит, ахәра ҕәҕәа  инаҭеит аҕа 
иршәыз аҧжәага. Даҽазныхгьы, 
гәыҧҩык аибашьцәа ҳшеила-
гылаз аҕацәа аҧжәага ыршәны 
и а ҳ г ә ы д ы р  ҵ е и т,  а х а  у и 
ҧымжәаӡеит, зегь ҳаиқәхеит»,– 
игәала шәоз ахҭысқәа рацәан, 
аибашьра адәаҿы зҩызцәеи 
иареи акырынтә аҧсра абла  
иҭаҧшхьаз, аҧсреи-абзареи 
ирыбжьа  гылахьаз аибашьра аве-
теран Заур Ахба.

Иахьа х-ҩык ахшара ирабу Заур 
Ахба, занааҭла иааӡаҩу ихатә 
ҩыза Ирина Арсалиа-ҧҳаи иареи 
ирааӡоит сынтәа агроном изанааҭ 
ала Аҧснытәи аҳәынҭқарратә 
университет хзыркәшо рҧа 
еиҳабы Инали, апедаго гикатә 
факультет аҟны ахҧатәи акурс 
аҟны аҵара зҵо Еланеи, Аҟәатәи 
аҧшьбатәи абжьаратә школ 
аҟны  7-тәи акласс аҿы аҵара зҵо 
рыҧҳа еиҵбы Нанеи.

Аибашьрамца зегь зхызгаз, Аиа-
аира Амш Егры аҳәааҿы иаҧылаз 
аибашьра аветеран ҳаиҿцәа-
жәара хыркәшо, Аиааира агәра 
жәгозма ҳәа азҵаара иаҳҭаз, аҭак 
ҳаиҭеит абас:

–«Знымзар-зны, илыҵшәадаз 
ажәыларақәа раангьы, сгәы иаа-
намгеит Аиааира ҳара иаҳтәхом 
ҳәа. Хыҧхьаӡаралеи, бџьарлеи, 
џьаҧҳанылеи уҳәа ҳаҕа иаҵкыс 
ҳшеиҵазгьы, аханатә инаркны 
сҩызцәа еибашьцәа зегь реиҧш  
Аиааира ҳажәлар ишыртәхоз 
агәра згон. Усҟангьы, иахьагьы, 
Анцәа еибашьра ҟаумҵан, аха 
сара даҽа ҧсадгьылк сымаӡам, 
сыҧсадгьыл ахьчара сазыхиоуп. 
Сҩызцәеи сареи зегь раҧхьа-
ӡагьы иҳахьчаз ҳаҩнаҭақәа роуп».

Аиашазы, аҧсуаа Аҧсны ада, 
даҽа ҧсадгьылк ҳамаӡам. Шьоук 
ҳаҧсадгьыл-даргьы ирыҧсад-
гьылны иршьоит иахьықәынхо, 
иахьалаҭхаџьуа азы. Аха, ҳара 
аҧсуаа ҳахьынхалак, ҳахьыҭха-
џьлак ҳәа  ҳаҟам. Атәым дгьыл, 
атәым жәҩан ҧсадгьылс иҳаз-
шьом. Ҳабацәа, ҳабдуцәа ршьала 
икәабоу ҳџьынџь ада ҧсы ҳхам. 
Иагым хааит Аҧсны зыҧсадгьылу, 
уи аиқәырхаразы зхы-зыҧсы 
иамеигӡо аҵеицәа гәымшәақәа 
наунагӡа!

Алиса  ГәАЖә ҧҳА

амҩа ҳааны ҵын, 
а џ ь ы қ ә р е и р ҭ а 
злаҟаз ала, 
«Уралқәа» рыла 
ҳҿынаҳ хеит. Уи 
амҩа ҳаблак аҟны 
ҳкыл нагеит, нас 
ашьха ашьапаҿы. 
Ус ҳаҧ шызар, БТР 
аршьа ҟауаа ацны 
ишгылаз аабеит. 
Аха Шамиль, «ара 
шәыҟаз,сара сцо-
ит, снапы сҟьар, 
«зегь шәцҟьа», 
мап анакәха, зегь 
бзиахоит»– иҳәан 
и ҿ ы н е и х е и т . 
Ҳшақәымгәыҕӡоз 
а у с қ ә а 
м а н ш ә а л а хе и т, 
ҳамҩагьы иацаҳ-
ҵеит. Нальчик 
ҳаннеи, ҳашьцәа аҟабардақәа, 
абылтәы ҳазҭаҭәаны, амили-
циа ҳацҵаны ҳнаскьаргарц 
иҳацны идәықәлеит. Амҩахь 
авертолиотқәа шаҳхаҧраауаз, 
ҳашҧшы қәырҵоз, иаҳаулак ашь-
ха ашьапа ҿынӡа ҳааӡеит. Анаҩс, 
Аҧсныҟа аҳәаа иахьалагоз амҩа-
хәасҭа ҳнан гылеит»– дҳацәажәон 
Заур Ахба шьхала Аҧсныҟа 
аара даара ауадаҩрақәа шацыз, 
иагьшшәарҭаз азгәаҭо.

Уи иажәақәа рыла, Архыз, 
Аҧсны аҳәаа аҟны инаӡарц 
хәыҷык шрыгыз, ирықә шәеит 
иахьцо ззым дыруа игылаз аҧсуа 
ҷкәынцәа аӡәырҩы: Гәырам Аҳәба 

Ҽ н а к а л а  х ә  ҩ ы к
Амҩатранспорт тә  хҭыс 

ина ма даны, хәҩык ауаа 
ҭахеит. Аҩнуҵ  ҟатәи аусқәа 
рминистр Вальтер Быҭәба 
амҩаҿы шәарҭа  да рада аны

ҟәара азҵа арақәа ирызкны 
аилацәа  жәара ҷыда мҩаԥи
геит, акадр ргана хьала аԥсах
ра қәа жәпакы ҟаиҵеит. 

Иааныркылоз амаҵу рақәа рҟнытә 
рхы иақәиҭ тәуп аҩнуҵҟатәи аусқәа 
Рмини стрра ГАИ аиҳабы Родик Баз-
ба, уи ихаҭы ԥуаа Рауль Ҳагба, Ал-
хас Еныкь, иара убас аҩнуҵ ҟатәи 
аусқәа Гәдоу ҭатәи рраионтә ҟәша 
Аҳәынҭ автоин спекциа аиҳабы 
Инал Агрба.

Гәдоуҭа араион амилициа аҟәша 
аиҳабы Зосма Гыцба лахьы иҭан.

Аҩнуҵҟатәи аусқәа Рминистрра 
излаанацҳауа ала, ахәылԥаз маи 
13 азы Гәдоуҭа араион Абӷархықә 
ақыҭан автомашьына Тоиота 
аныҟәцаҩ, 1994 ш. азы ииз, аԥсҟы 
измырманшәалеит, иаԥхьаҟа иаа-
уаз амашьына даҿа ланы абетон 
аанда дасит. Абри иахҟьаны ԥшь-
ҩык апасаџьырцәеи аныҟәцаҩи 
араионтә хәышәтәырҭахь инаган, 

иара убраҟа рыԥсҭазаара иалҵит. 
Иҭахаз зегьы 25 шықәса инар-
кны 35 шықәса рҟынӡа зхыҵуаз 
ракәын.

Аԥсны аҩнуҵҟатәи аусқәа Рми-
нистрра УГАИ аиҳабы аамҭала 
инапынҵақәа  рынагӡаҩыс 
дҟаҵоуп амилициа апод-
полковник Лоу Инал-иԥа.

Вальтер Быҭәба азинлеишәа 
алыршара знапы иану аусзуҩцәа 
рҿаԥхьа ауснагӡатә хадақәа 
ықәиргылеит. 

Иара убас аилацәажәараҿы 
ишьҭыхын азакәанԥҵара иала-
галоу аиҭакрақәа ахрархәара 
азҵаарақәа, ахәҭакахьала – 
арыжәтә ыжәны автотран спорт 
аныҟәцара.

Апресс-конференциа

Аҧсуа жәлар еиқәзырхо – аҧсуара ауп
Ааигәа Аҧсны ауаажәларратә 

еиҿкаара «Ахеи қәыр хара» 
имҩаҧ нагеит апресс-конфе-
ренциа амассатә информа-
циа ахар хәа    гақәа русзуҩцәа 
алархәны. Уи аиҿкаара рҽала-
дырхәит афило логиатә ҭҵаара -
дыр рақәа ркан дидат Ирина 
Басариа, амате ма тикатә ҭҵаара   -
дыррақәа ркандидат Алеқсандр 
Чамагәуа , ауаажә  ларратә 
усзуҩцәа Иура Кәыҵниеи Ша-
миль Аӡынбеи.

Иззааҭгылоз азҵаара хадақәа 
ируакын аҧсуа бызшәа иахьатәи 
ҳаамҭазы, уаҵәтәи ҳҧеиҧш азы 
амырӡра.

Аҧхьа ажәахә ҟазҵаз дреиу-
оуп ауаажәларратә усзуҩ Иура 
Кәыҵниа. Уи дазааҭгылан иҳәеит, 
аҧсуа жәлар рпроблема хадақәа 
ируакны ишыҟалаз аҧсуа бызшәа 
аиқәырхара. Аҧсны ахақәиҭраз 
иқәҧоз зегьы, раҧхьаӡа иззықә-
ҧоз аҧсуа жәлар рбыз шәатә 
культура арҿиаразы шакәыз. Аха 
иахьатәи ҳаамҭазы зегь раасҭа 
игәыгә ҭажьны иаанхаз ҳәа 
ииҧхьаӡо аҧсуа бызшәа шакәу. 
Дырзааҭгылеит ахәыҷа аӡаратә 
процесс, анацәа рхәыҷқәа 
еиҳа аҧыжәара рыҭаны ау-
рыс бызшәахь иахьдырҧшуа. 
Иара убас иахьатәи ҳаамҭазы 
асоциалтә даҟьақәа рҿы лас-
сы-лассы иуҧыло ауаҩы да-
нииз идныҳәалара урысшәала, 
даныҧсыз, иаҳҳәап ашәаџь-
ҳәарақәа урысшәала рыҟаҵара, 
аҭыҧхьыӡқәа урысшәалеи атәым 
бызшәақәеи рыла рыҩра. Уи зе-
гьы ацклаҧшра, аҭакҧхықәра 
здыда - ҳәа агәаанагара имоуп. 
Уи иажәахә аҿы  иҳәеит: «Аҧсуа 
бызшәа еиқәзырхо – аҧсуа 
жәлар роуп» ҳәа. Анаҩс иазҧхьа-

гәеиҭеит аҧсуа бызшәа зегь 
раасҭа иҵаулоу, адунеи иақәлоу 
шбызшәоу.  Аха аҧхьаҟа абиҧара 
еиҵагыло уи рзымдырыр, пату 
ақәрымҵар, рхатәы бызшәала 
имцәажәалар, абызшәақәа иры-
лаӡуеит.

Анаҩс ажәа иман аматема-
тикатә ҭҵаара дыррақәа рканди-
дат Алеқсандр Чамагәуа. Иара 
иазгәеиҭеит, дара аполитика 
аганахь ишыҟам, партиак ишад-
ҳәалам, дара – зхала иҟоу еиҿка-
ароуп. Избанзар, агәаанагара 
имоуп, аҧсуа бызшәа еиқәымхар, 
аҧсуа ҳәынҭ  қар  рагьы ҟалом, 
аҧсуа милаҭгьы ҳәынҭ  қаррак 
аҳасаб ала адунеи ишаныӡаауа. 
Иара убас дазааҭгылеит иахьатәи 
ҳаамҭазы ишҳамоу, аҳәынҭқарра 
иныҟәнаго Аҧсуаҭҵааратә ин-
ститут, Аҧснытәи аҳәынҭқарратә 
у н и в е р с и т е т ,  а к у л ь т у р а 
иаҵанакуа ахырхар ҭақәа зегьы, 
ахеидкы лақәа, ателехәаҧшра, 
акьыҧхь, Аҧсуаҭ ҵааратә акаде-
миа, абызшәазы азакәан шыҟоу. 
Аха кыр шықәса раҧхьа хыхь 
еиқәыҧхьаӡоу зегь шыҟамызгьы, 
аҧсуа бызшәа еиҳа аҧыжәара 
аман. Иахьатәи ҳаамҭазы аҧсуа 
бызшәа ацәыӡра аамҭа иҭагылоуп 
ҳәа азгәеиҭоит уи. Иара иҳәеит, 
адунеи зегьынџьара аибашьра 
ахьцо зыхҟьо амилаҭ бызшәа 
шакәу.

Иара убас ажәахә ҟалҵеит 
афилологиатә ҭҵаара дыррақәа 
ркандидат Ирина Басариа. Уи 
абызшәа данала  цәажәоз, 
ҿырҧ ш тәыс иаалгеит Ҭамара 
Платон-иҧҳа Шьаҟрыл астудент-
цәа алекциақәа даныр за ҧ-
хьоз илҳәоз: 1. «Аҧсуа бызшәа 
ҳәынҭқарра бызшәас измоу 
ауп аҧсуа ҳәынҭ қарра захьӡу». 

2.«Аҧсуара шьаҭас иззышьҭоу 
ауп аҧсуа ҳәынҭ қарра захьӡу». 
3. «Аҧсуа бызшәа ҳәынҭқарратә 
бызшәас измоу, аҧсуара шьаҭас 
иззышьҭоу ауп  аҧсуа ҳәынҭқарра 
захьӡу». Абарҭ ацәаҳәақәа зегьы 
зырҵабыргуа аҧсуа конституциа 
иануп, аха рыцҳарас иҟалаз 
иахьатәи ҳаамҭазы ахарахәара 
ахьамоуз ауп. Уи лгәаана гарала, 
ауаажә ларра зегьы зхатәы 
бызшәа бзиа избо, уи мыӡроуп ҳәа 
згәы иаанаго зегьы, дара ирылшо 
зегьы ҟарҵароуп уи анагӡаразы. 
Уи инаҷы дангьы аҧсуа школқәа 
рҿы иалагалазар ахәҭоуп аҧсуа 
ҭоурых аҧсышәала.

Анаҩс ажәа иман ауаажә-
ларратә усзуҩ Шамиль Аӡынба. 
Ветеранк иаҳасаб ала иажәа 
даналагоз, даара игәы инар-
хьуа дазааҭгылеит иахьатәи 
ҳаамҭазы абызшәа аҭагы-
ла з а а ш ь а . И а х ь а  А ҧ с н ы 
Аџьынџьтәылатә еибашьра 
еилгеи жьҭеи 30 шықәса  аҵра Аи-
ааира  азгәаҭара ҳгәы ишҭоугьы, 
аҧсуа бызшәа аҿиара ҧхьаҟа 
имцаӡеит, избанзар еиҵагыло 
рхатәы бызшәала ицәажәом. 
Иара зны-зынла игәы иаанагоит 
ҧыҭҩык ауажә ларра абызшәа 
рҭахӡам ҳәа, еиҳаракгьы анацәа 
ашколқәа рҿы уанааҭгыло, зегьы 
абызшәа здыруагьы иззымдыру-
агьы урыс бызшәала иахьцәажәо, 
уи даара угәы шунархьуа. Анаҩс 
иҳәеит, абызшәа арҿиаразы, уи 
амырӡразы ажәлар рҟынтә ацхы-
раара, адгылара шаҭаху.

Излацәажәоз  азҵаарақәа 
рхықәкы хада акәын, абиҧара 
еиҵа гыло, аҧхьа ҟатәи аҧеиҧш, 
рбызшәа бзиа ирбаларц, рхатәы 
бызшәала ицәажәа ларц, аҧсуа 
бызшәа дмырӡырц азыҳәан 
иҟаҵатәу. 

Стелла САҚАнИА 

Аспорт

Аҽырыҩраҿы аиааира ргеит
Маи 13 азы Краснодартәи 

а т ә ы л а  ҿ а ц ә  П а в л о в  с к т ә и 
аҽыр ҩыр ҭаҿы иаартын 2023 
шықәсазтәи аҽыры ҩра асезон. 
Уи инақәыр шәаны имҩа ԥысит 
аиԥхныҩларақәа жәба. Руак аз-
кын 1992-1993 шықәсқәа рзы 
Аԥсны жәлар Рџьынџь тәылатә еи-
башьра аан иҭахаз ргәалашәара. 
Аиԥхныҩларақәа ирылахәын 
Адгәыр Ԥача лиеи Ахра Ашәбеи 
рҽқәа, иаанацҳауеит Аԥсны 
Аҳәынҭкомспорт. 

Аҽырыҩра асезон аартра иазкыз 
аиԥхныҩлара иалахәын Адгәыр 
Ԥачалиа иҽы, Аԥсны Голд ҳәа 
хьыӡшьарас измоу. Араб ҽыжәла 
еиуоу аҽқәа рзы 1800 метра 
аиԥхныҩлараҿы уи аԥхьа инеит. 

Иара убас, Аԥсны жәлар 
Рџьынџьт әылатә еиба шьраан 
иҭахаз ргәала шәара иазкыз 
аиԥхныҩла раҿы урҭ аҩыџьагьы 
рҽқәа алахәын.  Акы аҩбатәи 
аҭыԥ аанна кылеит, даҽакы 
ахԥатәи, егьи аԥшьбатәи. 

Ԥшьышықәса инареиҳаны 
изхыҵуа аҽқәа реиԥхны ҩла-
раҿы Старк ҳәа хьыӡшьарас из-
моу Ахра Ашәба иҽи, Гаркун ҳәа 

изышьҭоу ахра Ԥачалиа иҽи 
рыла хәын. 2000 метр ахьыбжьаз 
аиԥхныҩлараҿы Старк аԥхьа 
инеит, Гаркун – ахԥатәи.

Иаҳхашҭхьоу – ҳгәалаҳаршәап

Аҧсуа жәаҧҟақәа
Ажәлар рҟәыҕара, рыхшыҩҵарра, зегь рылымкаа, 

ажәаҧҟақәа ирныҧшуеит. Ишаадыруа, ажәаҧҟа ҳәа 
иашьҭоуп еилацалоу, исахьарку ахшыҩҵак змоу  ажәаҟәыш 
(ажәеиқәыршәа). Асеиҧш иҟоу ажәа иаанарҧшуеит ажәлар 
рҟәышра, рыҧсҭазаара аҧышәа, разгәҭарақәа. насгьы ари 
аҧышәа азгәаҭарақәеи  ажәлар аидкылара, арҳара иаҿын  
шәышықәсарацәала, жәытәнатәӡа аахыс. Ус анакәха, уи 
аҧышәа, адоуҳатә мал аҵабыргра, аиашара есааира иара 
аҧсҭазаара ахаҭа иҧнашәон, ишьақәнарҕәҕәон. Убри 
азыҳәан акәхап ажәаҧҟақәа иргәылоу ахшыҩҵак, аҟәышра 
аҧыргара зуадаҩу, акырџьара  уақәшаҳаҭымхар замуа.

Хә.С.БҕАЖәБА. (1983)
* * *

Ааҧын ҧшӡоуп шәҭыла, 
                    аҧхын – ҽаҩрала.
Ааҧын жәҩан агәы кылҵәоуп.
Ааҧын илоумҵаз – хкаарачан иузҭагалом.
Ааҧын илоуҵаз ҭагалан иуҧылоит.
Аамҭагь ушьҭа анхалоит – иузанҵар.
Аарҩара иагаз – ақәа иаанагоит.
Аашьышь анцәыцәы  – абга иашьҭалт.
Аашьа аӡы ахьшәашәара 
                               еигәышә ҧынҵала игәеиҭон.
Аашьареи ахәышҭаареи – еишьцәоуп.
Аашьаҩ иҽага ахәы иахшәоит.
Аашьаҩы «саб иҽага сымандаз, 
                                    ега срашәарын», – иҳәеит.
Аамҭа иунаҭо ахәра – аамҭа иарҕьоит.

* * *
Абгахәыҷы аҵыхәа шаҳаҭс иҟанаҵон.
Абзиабара ахьыҟам – гәырҕьара ыҟам.
Абаҕба аҽы нади  дақәтәаргьы – иҽыҩхоит.
Аб дыцхоуп, ан дыцхахәшоуп.
Абаҩ еибгазар – ажьы ақәлоит.
Абга чынчха – абга иафоит.
Абжьаҟәаа ирықәгәыҕны зҧаҵа зырҟәдыз (зсаз).
Абзиара уны аӡы иаҭ, ацәгьара уны  аҵәы иахаҵа.
Абзамыҟә дыҟамзар – аҟәыш криҿазҵодаз?
Абаандаҩы – «сзышәҭиуазеи» аниҳәа, – 
                                               «уҧаҵа еицаҟьоуп» ҳәа иарҳәеит.
Абзиеи абзиеи  анеиқәшәа – еибагоит хара.
Абзиабара мыцхә – ауаҩы данаргаӡогьы ҟалоит.
Абџьарҵас иҭҟьоит угәы иҭашыз, аҵабырг иахшаз ажәа.
Абз баҩ алам – иаурҳәалак аҳәоит.
Аб ацәгьа иур – ахшара ихьӡоит.
Абга иагьа аҿоуҵаргьы – абнахь иҧшуеит.
Абзиа ушашьҭоу, цәгьас уаныҟарҵа – 
                                            убри еиҧш малаҽыршьыга убахьоу.
Абз змоу – ацуҭа итәуп.
Абга шнарцоз – «уаскьаҧ, уаскьаҧ», – аҳәон.
Абарҵа инармышьҭуаз – аҩнаргәы даҳәон.
Абз бааҧс – ахьӡ бааҧс арҿиоит
Абз зырманшәало – зҿы иҭоу иоуп.
Абзамыҟә акгьы анимҳәо – дҟәышуп.
Абга ахәыжә аҧсахуеит, аха ацәаҩа азыҧсахуам.
Абгахәыҷы анҧсуаз, – «схы акәытҵарахь ишәырха» – аҳәон.
Абна кәаза зыршәыршәыруа – амаҵәқәа роуп.
Абҕа џьыҟә – адамра дариашоит, ауаҩ кьакьа – алаба.
Абаҩ зырҧшӡо цәеижьуп, ацәеижь зырҧшӡо маҭәоуп.
Аблақәа еишьцәоуп, аха изеибабом.
Абаа нацәкьысла иагәҭасыз ҳәа.
Абз татоуп, аха ахаҧыц еиҳа ннаҵуеит.
Абга ауаса иашьҭан – издыруада акьаҧа ҿшәаны икашәозар ҳәа.
Абнатә (атәым) рбаҕь аҩнатә  рбаҕь дәылнацон.
Аблеи аблеи еицәыҧхашьоит.
Абзиа иацлабыз – мышкы ибеит.
Абнаршәыра, уаҩҧсы иаҳарым  ҳәа, маӡа  цәажәарҭас иҟоумҵан.
Абеиареи аҕарреи наҟ-ааҟ еишьҭоуп.
Абз – хҿоуп, аҵыс мҩас абла ҭнахуеит.
Абзамыҟә дурҽхәар дҧагьахоит.
Абҩатә ҩны иҩназгьы, бҩа ҵәымҕк игхеит.
Абгахәыҷы, «кәтыжь уфарыма» – анырҳәа, ачча иакуан.
Абз – агәы иаҭарџьмануп.
Абга иацәшәаз – амшә дагәыдҳалт.
Абз уаҩ дахәуеит, дагьахәшәтәуеит.
Аб дмақарыҩхар, аҧа дыҵҟьаҩхоит.
Абнагьы алымҳа амоуп, адәгьы – абла.
Абзиабара зыҩноу аҩны – алашара агхом.
Аб ҽада – аҧа ҽадҳәыс.
Абз – ахшыҩ иамаҵуҩуп.
Абз ҕәрас иаҿоу хшыҩуп.
Аб икәал – аҧа дықәлоит.


